Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Ээлжит бус чуулганы Нийгмийн бодлого, боловсрол, соёл, шинжлэх ухааны байнгын хорооны 2012 оны 08 дугаар сарын 29-ны өдөр (Лхагва гариг)-ийн хуралдаан 11 цаг 45 минутад Төрийн ордны “В” танхимд эхлэв. 
Байнгын хорооны дарга, Улсын Их Хурлын гишүүн З.Баянсэлэнгэ ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 15 гишүүнээс 10 гишүүн ирж, 66.6 хувийн ирцтэй байв. 

Чөлөөтэй: С.Ганбаатар;
Тасалсан: Г.Баярсайхан, Л.Гантөмөр, Ц.Даваасүрэн, С.Оюун;


Хэлэлцэх асуудлын дараалалтай холбогдуулан Улсын Их Хурлын гишүүн С.Эрдэнэ, Г.Уянга нар санал хэлэв. 


З.Баянсэлэнгэ: - Улсын Их Хурлын гишүүн С.Эрдэнийн гаргасан, “Ажилласан жил, тэтгэврийн даатгалын шимтгэлийг нөхөн тооцох тухай” хуулийн төслийг Байнгын хорооны хуралдааны хэлэлцэх асуудлын дараалалд оруулъя гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
9


Татгалзсан:

0


Бүгд:

Гишүүдийн олонхийн саналаар дэмжигдлээ. 

Нэг. Нийгмийн даатгалын тухай хуульд нэмэлт, өөрчлөлт оруулах  тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд (хэлэлцэх эсэх)

Хэлэлцэж буй асуудалтай холбогдуулан Монгол Улсын Засгийн газрын гишүүн, Хүн амын хөгжил, нийгмийн хамгааллын сайд, Улсын Их Хурлын гишүүн С.Эрдэнэ, Улсын Их Хурлын Тамгын газрын зөвлөх Я.Хишигт, Н.Тунгалаг, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Улсын Их Хурлын гишүүн С.Одонтуяа танилцуулав. 
Төсөл санаачлагчийн илтгэлтэй холбогдуулан Улсын Их Хурлын гишүүн С.Дэмбэрэл, Г.Уянга, Л.Энх-Амгалан нарын асуусан асуултад Монгол Улсын Засгийн газрын гишүүн, Хүн амын хөгжил, нийгмийн хамгааллын сайд, Улсын Их Хурлын гишүүн С.Эрдэнэ, Улсын Их Хурлын гишүүн Ж.Батзандан нар хариулж, тайлбар хийв. 
Улсын Их Хурлын гишүүн А.Бакей, Ц.Оюунгэрэл, С.Дэмбэрэл, З.Баянсэлэнгэ нар санал хэлэв. 
З.Баянсэлэнгэ: - Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
9

Татгалзсан:

0

Бүгд:

Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Г.Уянга танилцуулахаар тогтов.

Уг асуудлыг 12 цаг 30 минутад хэлэлцэж дуусав. 
Хоёр. Ажилласан жил, тэтгэврийн даатгалын шимтгэлийг нөхөн тооцох тухай хуулийн төсөл (анхны хэлэлцүүлэг)
Хэлэлцэж буй асуудалтай холбогдуулан Монгол Улсын Засгийн газрын гишүүн, Хүн амын хөгжил, нийгмийн хамгааллын сайд, Улсын Их Хурлын гишүүн С.Эрдэнэ, Нийгмийн даатгалын ерөнхий газрын дарга Ч.Алтанхуяг, Улсын Их Хурлын Тамгын газрын зөвлөх Я.Хишигт, Н.Тунгалаг, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Монгол Улсын Засгийн газрын гишүүн, Хүн амын хөгжил, нийгмийн хамгааллын сайд, Улсын Их Хурлын гишүүн С.Эрдэнэ танилцуулав. 

Танилцуулгатай холбогдуулан Улсын Их Хурлын гишүүн Г.Уянга, Л.Эрдэнэчимэг, Ц.Оюунгэрэл, З.Баянсэлэнгэ нарын асуусан асуултад Монгол Улсын Засгийн газрын гишүүн, Хүн амын хөгжил, нийгмийн хамгааллын сайд, Улсын Их Хурлын гишүүн С.Эрдэнэ, Нийгмийн даатгалын ерөнхий газрын дарга Ч.Алтанхуяг нар хариулж, тайлбар хийв. 

Улсын Их Хурлын гишүүн С.Дэмбэрэл санал хэлэв. 
З.Баянсэлэнгэ: - “Ажилласан жил, тэтгэврийн даатгалын шимтгэлийг нөхөн тооцох тухай” хуулийн төслийн анхны хэлэлцүүлгийг дэмжиж байгаа гишүүд гараа өргөнө үү. 
Зөвшөөрсөн:
8

Татгалзсан:

0

Бүгд:

Гишүүдийн олонхийн саналаар дэмжигдлээ. 

Уг асуудлыг 12 цаг 55 минутад хэлэлцэж дуусав.

Гурав. Дэд хорооны даргыг сонгох тухай

Хэлэлцэж буй асуудалтай холбогдуулан Улсын Их Хурлын Тамгын газрын зөвлөх Я.Хишигт, Н.Тунгалаг, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 

Улсын Их Хурал дахь Монгол Ардын Хувьсгалт Нам, Монгол Үндэсний Ардчилсан Намын “Шударга ёс эсвэл” бүлгээс Мянганы хөгжлийн зорилтууд болон ядуурлыг бууруулах асуудлын дэд хорооны даргад Улсын Их Хурлын гишүүн Гантөмөрийн Уянгын нэрийг дэвшүүлж байгааг Улсын Их Хурлын гишүүн З.Баянсэлэнгэ танилцуулав. 

Улсын Их Хурлын гишүүдээс асуулт, санал гараагүй болно.

З.Баянсэлэнгэ: - Мянганы хөгжлийн зорилтууд болон ядуурлыг бууруулах асуудлын дэд хорооны даргад нэр дэвшиж байгаа Улсын Их Хурлын гишүүн Гантөмөрийн Уянгыг дэмжиж байгаа гишүүд гараа өргөнө үү. 
Зөвшөөрсөн:

Татгалзсан:

0
Бүгд:

Гишүүдийн олонхийн саналаар дэмжигдлээ.

Мянганы хөгжлийн зорилтууд болон ядуурлыг бууруулах асуудлын дэд хорооны даргыг сонгох тухай Байнгын хорооны тогтоолыг баталъя.
Зөвшөөрсөн:
9

Татгалзсан:

0

Бүгд:

Гишүүдийн олонхийн саналаар тогтоол батлагдлаа.

Хуралдаан 13 цаг 00 минутад өндөрлөв.


Тэмдэглэлтэй танилцсан: 


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ 


БАЙНГЫН ХОРООНЫ ДАРГА




З.БАЯНСЭЛЭНГЭ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

ЗУРГАА ДАХЬ УДААГИЙН СОНГУУЛИАР БАЙГУУЛАГДСАН 
УЛСЫН ИХ ХУРЛЫН ЭЭЛЖИТ БУС ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 2012 ОНЫ 08 ДУГААР САРЫН 29-НЫ ӨДӨР (ЛХАГВА ГАРИГ)-ИЙН 
ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 11 цаг 45 минутад эхлэв.


З.Баянсэлэнгэ: - Байнгын хорооны хуралдаанд ирвэл зохих 15 гишүүнээс 9 гишүүн ирсэн байна. Ингээд ирц бүрдсэн тул Байнгын хорооны хуралдааныг эхэлье. 

Энэ удаагийн хуралдаанаар хэлэлцэх асуудлаа танилцуулъя. Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийг нэгдүгээрт хэлэлцэнэ. 

Хоёрт, Мянганы хөгжлийн зорилтууд болон ядуурлыг бууруулах асуудлын дэд хорооны даргыг сонгох тухай асуудлыг хэлэлцэнэ. Хэлэлцэх асуудалтай холбогдуулан гишүүдээс өөр саналтай. За С.Эрдэнэ гишүүн. 

С.Эрдэнэ: - Энэ Улсын Их Хурлын ээлжит бус чуулганаар хэлэлцэх асуудлын дараалалд ажилласан жилийн нийгмийн даатгалын тэтгэврийг одоо нөхөн тооцох тухай хуулийн төсөл орсон байгаа. Энэ дээр тайлбар авмаар байх юм. Одоо Байнгын хороогоор орохгүйгээр шууд чуулганаар оруулах гээд байна уу? Одоо яг анхны хэлэлцүүлгийн шатанд, ямар шатандаа яваа юм бэ? Энэ одоо Байнгын хороогоор орохгүй шууд чуулганаар орох юм уу? Энэ тал дээр би Байнгын хорооноос тайлбар авмаар байх юм. Тайлбар аваад саналаа хэлье. 

З.Баянсэлэнгэ: - Тэгэхээр манай Байнгын хороогоор орж хэлэлцэх асуудалд энэ дараалалд ороогүй байсан. Өчигдөр үдээс хойш дараалалд ороод ороод ирсэн байна лээ. 

С.Эрдэнэ: - Л.Лхагвасүрэн чи битгий худлаа яриад байгаач. Би чамд бүр өөрөө биечлэн танилцуулаад, за Л.Лхагвасүрэн энэ асуудлыг оруулах гээд ингээд хөөцөлдөж байгаа шүү. Энэ асуудал чинь нийгэмд асар их хүлээлт үүсгээд байгаа шүү. Маш олон арван мянган хүн энэ асуудлыг чинь сонирхож байгаа шүү. Чи Л.Лхагвасүрэн энэ асуудлыг бүр оруулаарай гээд би чамд хэлээ биз дээ. Одоо улаан цайм чи Байнгын хороон даргынхаа толгойг эргүүлээд суугаад байх юм чи. 

З.Баянсэлэнгэ: - Би хуваарийг нь харсан, С.Эрдэнэ гишүүн. Уучлаарай. Хуваарийг нь харсан байгаа. 


С.Эрдэнэ: - Өнөөдөр гэнэтхэн оруулаад ирсэн юм шиг юм яриад. Чи зөвлөх юм бол чи наад Байнгын хорооныхоо хэлэлцэх асуудалд аль эрт оруулаад чи наад, ялангуяа шинээр томилогдсон Байнгын хороон даргыгаа чи мэдээллээр хангах үүрэгтэй шүү дээ чи. Тэгээд одоо тулгаж юм оруулж ирж танилцуулчихаад толгойг нь эргүүлээд суугаад байх юм чи. 
Наад асуудал чинь түрүүчийн чуулган дээр хэлэлцэгдээд явж байгаа асуудал. Чи над дээр өөрөө хоёр удаа орж ирээ биз дээ. Тэгээд санаачилсан гишүүд нь дийлэнх нь байна. Нэг хүнээс бусад нь бүгд байж байгаа. 
З.Баянсэлэнгэ: - За чи тайлбараа хий.

С.Эрдэнэ: - Тэгээд ийм хэлээд байхад чинь чи одоо аваачиж толгой эргүүлээд ингээд Байнгын хорооны хэлэлцэх асуудал байхгүй ч гэх шиг сонин юм яриад суугаад байх юм. Энэ чинь болохгүй шүү дээ чи, Л.Лхагвасүрэн. Наадах чинь нийгэмд асар хүлээлт үүссэн асуудал наадах чинь за юу. Олон арван мянган хүн, наадах чинь сая шахуу хүний одоо тэр ажилласан жил, тэтгэврийн даатгалын шимтгэлийн нөхөн тооцох тухай асуудал шүү дээ. Чи нэг хоёр хүний асуудал ерөөсөө биш наадах чинь за юу. Зөв юм нь жаахан зөв ярь л даа. Ажлаа хий л дээ чи. 
Л.Лхагвасүрэн: - Уучлаарай, сайд аа. Өчигдрийн нөгөө хуралдааны дараалал дээр..

С.Эрдэнэ: - Үгүй чи дараалал ерөөсөө падгүй. Байнгын хорооны хэлэлцэх асуудал. Би наад асуудлыг чинь Байнгын хорооны гишүүнийхээ хувьд, Их Хурлын гишүүнийхээ хувьд би асуудлыг аль эрт чамд тавьсан. Чи яагаад Их Хурлын гишүүний тавьсан асуудлыг хүлээж авахгүй байгаа юм. Би түрүүчийн парламентэд ч энэ Байнгын хорооны гишүүний байсан, одоо ч энэ Байнгын хорооны гишүүн хэвээрээ байгаа. Чи яагаад ингээд энэ Байнгын хорооны гишүүн, Их Хурлын гишүүн асуудал тавьж байхад чи энэ асуудлыг хаа хамаагүй хаячихаад хэнэг ч үгүй яваад байгаа юм чи. 
Л.Лхагвасүрэн: - Сайд аа, нөгөө Их Хурлын дарга дээр батлагддаг дараалал дээр л, ирэх долоо хоногийн хуваарьт оруулсан байна лээ. 

С.Эрдэнэ: - Их Хурлын дарга дээр наадах чинь орчихсон. Одоо Байнгын хорооны хэлэлцэх асуудал чинь оруулж ирэх үүрэгтэй шүү дээ чи. Өөрөө оруулаагүй байж бусад руу худлаа үнэн юм чихээд. Тэгээд шинээр томилогдсон даргынхаа толгой тархийг угаагаад суугаад байж, боль л доо чи. 
Л.Лхагвасүрэн: - Хоёр дахь долоо хоногийн хуваарьт оруулсан байна лээ, сайд аа. Өнөөдрийнх дээр бол. 


З.Баянсэлэнгэ: - Миний ойлгосноор бол манай Байнгын хороо ирэх долоо хоногийн гурав дахь өдөр хуралдана гэсэн ийм хуваарийг би харсан байгаа. Гэтэл өчигдөр үдээс хойш ерөөсөө танай Байнгын хороо маргааш хуралдана гээд л ороод ирсэн байгаа. 

Тэгэхээр С.Эрдэнэ гишүүний энэ Ажилласан жил, тэтгэврийн даатгалын шимтгэлийн нөхөн тооцох тухай хуулийн төслийг энэ удаагийн Байнгын хорооны хуралдаанаараа авч хэлэлцье гэж С.Эрдэнэ гишүүн санал оруулж байна. Хэлэлцэх асуудал дээр өөр саналтай гишүүд байна уу? За Г.Уянга гишүүн. 

Г.Уянга: - Би сая нөгөө нэгдсэн чуулган дээр Их Хурлын дарга энэ асуудлыг энэ ээлжит бус чуулганаар шийднэ гэхээр нь үнэхээр одоо нийгэмд хүлээгдэж байгаа хамгийн чухал асуудлыг шийдэх юм байна гэж ойлгож их олзуурхсан. Тэгээд энэ асуудлыг даруй хэлэлцэх саналтай байна. Бүр бололцоо байвал ажлын хэсэг байгуулах шаардлагатай бол ажлын хэсэгт ормоор байна. Хууль санаачлагчдын түвшинд хэрвээ явж байгаа бол би бас тэр ажлын хэсэгт бүр идэвхтэй оролцох тийм саналтай байна. Хэлэлцье гэдэг саналтай байна гэсэн үг. 

З.Баянсэлэнгэ: - Энэ удаагийн Байнгын хорооны хуралдаанаар Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд дээр нэмээд С.Эрдэнэ гишүүний санал болгосон Ажилласан жил, тэтгэврийн даатгалын шимтгэлийг нөхөн тооцох тухай хуулийн төслийг энэ удаагийн Байнгын хорооны хуралдаанаар оруулъя гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү. 


9-өөс 9. 


Хэлэлцэх асуудлын дараалалд нэмэгдэж орлоо. Эхний асуудалдаа оръё. 
Нэг. Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд (хэлэлцэх эсэх)


Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийн төсөл санаачлагчийн илтгэлийг Улсын Их Хурлын гишүүн С.Одонтуяа танилцуулах юм байна. С.Одонтуяа гишүүн. 

С.Одонтуяа: - За тэгэхээр Нийгмийн даатгалын тухай хууль болон Нийгмийн халамжийн тухай хуульд нэмэлт, өөрчлөлт оруулах тухай хуулийн төслийг санаачилсан байгаа. 


Энэ өөрчлөлтийн гол агуулга бол Нийгмийн даатгалын тухай хуулийн 4 дүгээр бүлгийн 22.3 дугаар хэсэгт аймаг, нийслэл, дүүргийн Нийгмийн даатгалын газар, хэлтсийн даргыг Нийгмийн даатгалын төв байгууллагын дарга, тухайн шатны Засаг даргатай зөвшилцөн тус тус томилж чөлөөлнө гэж өөрчилсүгэй гэсэн заалт байгаа. 


За Нийгмийн халамжийн тухай хуульд бол Нийгмийн халамжийн тухай хуулийн 24.3-т мөн Нийгмийн халамжийн асуудал эрхэлсэн төрийн захиргааны байгууллагын даргыг хуульд заасны дагуу нэр дэвшүүлж, Нийгмийн халамжийн асуудал эрхэлсэн Засгийн газрын гишүүний саналыг үндэслэн Засгийн газар аймаг, нийслэл, дүүргийн Нийгмийн халамжийн үйлчилгээний байгууллагын даргыг Нийгмийн халамжийн асуудал эрхэлсэн төрийн захиргааны байгууллагын дарга тухайн шатны Засаг даргатай зөвшилцөж томилж, чөлөөлнө гэсэн ийм ийм томъёоллоор оруулсан байгаа. Гол утга нь бол нийгмийн даатгал, нийгмийн халамжийн асуудал эрхэлсэн байгууллагууд бол босоо тогтолцоотой болох юм аа. Ингэснээрээ нийгмийн даатгал, нийгмийн халамжийн байгууллагын бодлогыг орон нутагт түргэн шуурхай, хүнд сурталгүй хүргэх, мөн Нийгмийн даатгал, Нийгмийн халамжийн газраас одоо зарцуулж байгаа хөрөнгийн хувьд одоо хяналт тавих ийм бололцоотой болгох ийм заалтууд орсон байгаа. 

З.Баянсэлэнгэ: - Хуулийн төсөлтэй холбогдуулан асуух асуулттай гишүүд нэрээ өгнө үү. За С.Дэмбэрэл гишүүн. Өөр гишүүд нэрээ аваад. 

С.Дэмбэрэл: - Би энэ зөвшилцөнө гэдэг үгээс л одоо сүүлийн үед жийрхдэг болсон. Одоо жишээлбэл сумын нийгмийн даатгалын даргыг томилохын тулд Нийгмийн даатгалын одоо үндэсний газрынх нь дарга нь тухайн хүний CV, намтар энэ тэрийг явуулаад, захиа явуулаад, захиагаа хэд хоногийн дотор аваад. Тэр зөвшилцөнө гэж одоо яг амьдрал дээр яаж хэрэгжих юм. Нэгдүгээр асуулт. 

Зөвшилцөнө гэдэг үгийг ер нь болиод зүгээр зөвлөлдсөний үндсэн дээр ч гэдэг юм уу, саналыг авсны үндсэн дээр нэгэнт босоо тогтолцоо хийх гэж байгаа бол тэгээд л нэг хоёр, хоёр нэг гэсэн тийм байрыг нь солихоосоо илүү шууд тэгээд өөрчилчихвөл юу, ямар нийгэм, эдийн засгийн үр дагавар гарах гээд байгаа юм. Нэгдүгээрт нь. 


Хоёрдугаарх нь, би андуураагүй бол Нийгмийн даатгалын үндэсний зөвлөл гэж байдаг байх аа. Тэнд чинь олон төлөөлөлтэй. Тэр хүний нөөцийн энэ асуудлыг одоо шийдэхэд тэр үндэсний зөвлөл ямар үүрэгтэйгээр хуулийн дагуу оролцдог юм бол оо. Ийм хоёр асуулт байна. Баярлалаа. 

Ж.Батзандан: - 1995 онд нийгмийн даатгалын, нийгмийн халамжийн шинэ тогтолцоо бий болсон. Энэ тогтолцоогоор бол нийгмийн даатгалын, нийгмийн халамжийн байгууллагууд бол мэргэшсэн удирдлагаар, мэргэжлийн удирдлагаар хангагдсан босоо тогтолцоотой, босоо санхүүжилттэй ийм байгууллагаар, байгууллагын тогтолцоо руу шилжсэн. Өөрөөр хэлбэл шинэ шат руу гарсан гэсэн үг. Харамсалтай нь 2005 онд Нийгмийн даатгал, Нийгмийн халамжийн тухай хуульд өөрчлөлт оруулж улс төрийн томилгоотой удирдлагын тогтолцоог оруулж ирсэн. Өөрөөр хэлбэл тухайн шатны Засаг дарга нь дээд шатны одоо нийгмийн даатгалын болон халамжийн байгууллагын удирдлагуудтай зөвшилцсөн болж шууд томилгоо хийдэг. Өөрөөр хэлбэл Засаг дарга нь шууд томилгоо хийдэг ийм байдал руу орсон. Энэнээс болж олон алдаа дутагдал гарч эхэлсэн. Нийгмийн халамжийн болон Нийгмийн даатгалын байгууллагын тогтолцоо улс төржиж эхэлсэн. Засаг даргаас шууд хамааралтай болж эхэлсэн. Өмч хөрөнгө нь алдагдаж эхэлсэн. Улс төрийн зорилгоор нийгмийн халамж, даатгалын тогтолцоог ашигладаг болсон. 

Тэгэхээр бидний барьж байгаа хуулийн төслөөр бол одоо үүнийг болъё. Мэргэжлийн байгууллагыг мэргэжлийн түвшинд нь гаргая. Мэргэжлийн удирдлагаар хангадаг болъё гэж. Тухайлбал 2006-2008 онд нийгмийн халамжийн тогтолцоог боловсронгуй болгох чиглэлээр олон мянган мэргэжилтнүүдийг бэлтгэсэн байгаа юм. Сургалтад хамруулсан байгаа юм. Гэтэл дөнгөж тэдний 40, 50-хан хувь нь л өнөөдөр нийгмийн халамжийн тогтолцоонд ажиллаж байх жишээтэй. Засаг даргын томилгооноос болоод нөгөө мэргэжлийн ажилтнууд, мэргэшсэн хүмүүс энэ чиглэлд ажлаа хийж чадахгүй байгаа. 

Тэгэхээр одоо энэ удирдлагын тогтолцоог нь Засгийн газрын захиргааны төв байгууллагад нь шилжүүлье. Засаг даргатай зөвшилцөх тухай Улсын Дээд Шүүхийн тогтоол байгаа. Зөвшилцөх гэдгийг юу гэж ойлгох вэ гэж. Нийгмийн халамж болон нийгмийн даатгалын төв байгууллага нь Засаг даргад нь одоо ойлголцлын бичиг явуулах замаар шууд томилгоогоо хийдэг болъё. Одоо энэ удирдлагын тогтолцоог мэргэшсэн шинж чанартай болгоё. Мэргэжлийн босоо удирдлагын тогтолцоогоор нь хангаж өгөх нь зүйтэй гэдэг саналыг дэвшүүлж байгаа юм. 

С.Дэмбэрэл: - Уучлаарай. Тийм учраас л харин би тэр наад зөвшилцөх гэдгийг чинь хууль эрх зүйн талаас нь хэдийгээр Дээд шүүхийн тайлбар байдаг ч гэсэн бодит амьдрал дээр, яг орон нутаг дээр дахиад л наад нийгмийн даатгалын байгууллагын чинь бүрэн эрх, мэргэжлийн байх тэр байдлыг нь алдагдуулсан тийм захиргааны хууль гарахыг үгүйсгэхгүй шүү дээ. Тийм учраас тэр зөвшилцөх гэдгийгээ аваад өөр монгол үгээр орлуулаад. Өөрөөр хэлбэл тэр нэгэнт босоо удирдлагатай бол, томилох гэж байгаа бол мэдээж зөвлөлдсөний үндсэн дээр ч гэдэг юм уу, нэг тийм юм яахгүй бол. Зөвшилцөх гэдэг үг чинь өөрөө их будлиан дагуулдаг шүү л гэж хэлээд байгаа юм. Тийм учраас нэгэнт ийм юм хийж байгаа бол нэг олигтойхон хийчихээчээ л гэсэн үг. 

С.Эрдэнэ: - Тэгэхээр хууль дээрээ зөвшилцөх гэдэг үг маань өөрөө тогтчихсон үг хэллэг байгаа юм. Энэнээс өөрөөр хуульд томъёолдоггүй. Тэгээд зөвшилцөнө гээд явдаг. Яах вэ тэр нь бол тухайн шатны Засаг даргын оролцоог хангаж байгаа нэг хэлбэр гэж ингэж ойлгож байгаа. 

Нөгөө талаар С.Дэмбэрэл гишүүний асуултад хариулъя. Тэр Нийгмийн даатгалын үндэсний зөвлөл гээд гурван талтын оролцоотой ийм үндэсний зөвлөл байдаг юм. Засгийн газрын төлөөллөөр 3 хүн, Ажил олгогч эздийн холбооны төлөөллөөр 3 хүн, Үйлдвэрчний эвлэлийн төлөөллөөр 3 хүн. Ингээд 9 хүн. За Нийгмийн даатгалын төв байгууллагын дарга ороод ингээд 10 хүнтэй ийм Нийгмийн даатгалын үндэсний зөвлөл ажилладаг. Энэ үндэсний зөвлөл нь өөрөө одоо тухайн Нийгмийн даатгалын төв байгууллагын даргыг Нийгмийн даатгалын үндэсний зөвлөлийн хурлаар хэлэлцээд олонхийн дэмжлэг авсан хүнийг тухайн салбар хариуцсан сайд нь томилдог ийм хуультай. 

Тэгээд өнөөдөр одоо эргээд дээд шатны төв байгууллагын даргын томилгоо нь хэвээр хадгалагдаад үлдсэн аймаг, орон нутгийн түвшинд газар, хэлтсийн дарга нарыг томилохдоо тухайн шатны Засаг дарга томилдог чөлөөлдөг болж хувирснаас хойш энэ мэргэжлийн чиг баримжаа нь үндсэндээ алдагдаад улс төрийн шинж чанартай болоод. Жишээ нь одоо сум, хороо болгон дээр нийгмийн ажилтнууд байна. Нийгмийн даатгалын байцаагч нар байна. Эдний мэргэжлийн тэр боловсон хүчин байх эсэх тухай асуудал биш улс төрийнх нь оролцоо гэдгийг харгалзаж томилдог энэ чиглэл нь давамгайлаад. Нэгдүгээрт. 

Хоёрдугаарт, Нийгмийн даатгалын сангийн хөрөнгийг тухайн шатны Засаг дарга өөрийнхөө үзэмжээр дур мэдэн зарцуулдаг ийм байдал бол бий болсон. Одоо тэр битгий хэл Нийгмийн даатгалын сангийн хөрөнгийг зориулалт бусаар цалин тавих, бусад хөрөнгө оруулалтын шинжтэй үйл ажиллагааг санхүүжүүлэхэд зарцуулдаг ийм үйлдлүүд бол одоо нэлээн түгээмэл гарсан байгаа. 
Дээр нь ер нь одоо халамж үйлчилгээний чиглэлээр цаашдаа Хүний хөгжлийн сангаар дамжиж байгаа, иргэдэд очиж байгаа янз бүрийн хэлбэрийн тэтгэмж, тусламжууд, олон улсын байгууллагаас ирж байгаа янз бүрийн тусламжууд ерөөсөө эзэндээ очихоо байсан. Одоо ялангуяа хороон Засаг дарга, сумын Засаг даргад одоо нэр нүүртэй хэсэг бол олон улсын байгууллага, янз бүрийн төсөл, хөтөлбөрөөс одоо юм хүртдэг. Хороон Засаг дарга сумын Засаг даргад одоо адлагдсан хэсэг нь бол тэр одоо олон улсын хүмүүнлэгийн янз бүрийн тусламж, дэмжлэгт өртөх тухай ойлголт бол байхгүй. 
Тэгэхээр өнөөдөр энэ хоёр байгууллага бол цэвэр мэргэшсэн төрийн албан хаагчид, төрийн тангараг өргөсөн мэргэшсэн ийм ажилтнууд байх зайлшгүй шаардлага байгаа юм. Улс төрөөс ангид, улс төрөөс үл хамаарсан ийм үйл ажиллагаа явуулдаг байгууллага байлгах үүднээс анхнаасаа энэ хуулийг одоо мэргэжлийн босоо тогтолцоотой байхаар баталсан хуулийг 2005 онд одоо аймаг, орон нутгийн Засаг дарга нарын эрх мэдлийг өргөтгөх гэдэг үндэслэлээр, одоо орон нутгийн эрх мэдлийг нэмэгдүүлж байна гэсэн үндэслэлээр энэ мэргэшсэн, одоо мэргэжлийн байх, зайлшгүй байх шаардлагатай энэ байгууллагуудын тогтолцоог хэвтээ тогтолцоонд шилжүүлсэн хуулийг баталсан юм билээ. 
З.Баянсэлэнгэ: - Г.Уянга гишүүн.

Г.Уянга: - Ер нь зүгээр концепцийн хувьд нийгмийн хөгжил хаашаа явж байна вэ гэхээр бид нар нэг их замбараагүй хавтгай ардчилал, тэр юм ялангуяа төрд хумигдах тал руугаа явж байгаа нь бас миний зүгээр хувь хүний итгэл үнэмшлийн хувьд зөв өө гэж бодож байна. Төрийн алба өөрөө яваандаа бид нар өнгөрсөн 22 жилийн хугацаанд алдаа оноо янз  бүрийн юм аа үнэлж цэгнээд ер нь босоо тогтолцоо руу явна даа, чиглэж байгаа энэ алхмууд би дэмжиж байгаагаа хэлмээр байна. 
За түрүүний Д.Дэмбэрэл гишүүний асуусан шиг одоо зөвшилцөх гэдэг тэр механизм маань зүгээр, тэр томилгоон дээр саад болох ямар нэгэн гацаа үүсгэх тийм нөхцөл бий юу? Одоо яг манай, одоо зөвшилцөл ямар, зөвшилцөл гэдэг үгийг тайлбарлаад. Жишээлбэл Их Хурал маань одоо хараахан эрээвэр хураавар байгаатай яг адилхан тийм нөхцөл байдал үүсэх бололцоо байгаа болов уу гэж бас болгоомжилж байна. Энд нэг нарийн механизм байна уу? Энийг хариулж өгөхгүй юу? 
Хоёрдугаарт, удирдлага томилогдохтойгоо уялдаад яг санхүүгийн зарцуулалт нь бас тийм босоо болж ирж байгаа юу? Энийг бас тодруулмаар байна. 
Гурав дахь нь зүгээр дотроо бодож явдаг. Энэ илүү концепцийн шинжтэй байх гэж бодож байна. Босоо тогтолцооны бас нэг агуулга нь нөгөө талдаа нийт албанд томилгоо явж байгаа, нөгөө талд нь хариуцлага. Доод шатны албан тушаалтнууд алдаа дутагдал гаргалаа, эрх мэдэл урвуулан ашиглаж, санхүүгийн зарцуулалт буруу хийдэг ч юм уу, ямар нэгэн алдаа дутагдал гаргахад хариуцлага яг тэр босоо системтэйгээ адилхан дээд түвшиндээ хариуцлага ирж чадаж байгаа юу? Манай нэг алдаа болохоор зэрэг зөвхөн томилдог эрхийг нь аваад хариуцлага хүлээдэг тэр эрхээс нь зугтаадагаас болоод хариуцлага тооцогддоггүй ийм юм бол яваад байдаг л даа. Тэгээд энэ алдааг ер нь бүгдээрээ яаж засах ёстой юм бэ яваандаа. Тухайлбал энэ хуулийн төсөлд яаж орсон бэ? Доод шатны хүн алдаа гаргахад дээд шатанд бас тэр хариуцлагыг хэрхэн хуваалцах вэ гэдэг ийм асуулт байна. 
С.Эрдэнэ: - Зүгээр ер нь төрийн албан хаагч, ялангуяа төрийн захиргааны мэргэшсэн албан хаагчийн хувьд сонгон шалгаруулалтаар одоогийн хүчин төгөлдөр мөрдөж байгаа Төрийн албаны тухай хуулиараа яг мэргэшсэн чадвартай тэр тухайн чиглэлээрээ тодорхой хугацаанд ажилласан ийм хүмүүсээс сонгон шалгаруулж томилж байгаа юм. 

Өнөөдрийн нөхцөл байдалд энэ бол энэ шинж чанараа алдаад улс төрийн томилгоо гэсэн хэлбэр лүүгээ хэтэрхий шилжсэнээс болоод хариуцлагын тогтолцоо үндсэндээ алдагдаад байгаа юм. Нэг үгээр хэлбэл өнөөдөр тухайн аймагт Нийгмийн даатгалын сангийн хөрөнгийн зарцуулалт, эсвэл одоо халамж үйлчилгээний шугамаар олгогдож байгаа янз бүрийн төсөл хөтөлбөрүүдийн мөнгийг зориулалт бусаар ашигласан тохиолдолд тухайн орон нутгийн тэр албан тушаал дээр ажиллаж байгаа хүмүүст хариуцлага тооцох боломжгүй болчихож байгаа юм. Яагаад вэ гэхээр тухайн томилсон аймаг, дүүргийн Засаг дарга л хариуцлага тооцвол тооцно. Тооцохгүй бол тухайн мэргэжлийнх нь дээд шатны байгууллагын дарга бол ямар ч хариуцлага тооцох эрх зүйн боломжгүй байгаа юм. Тэгэхээр энэнээсээ болоод энэ нөгөө мэргэшсэн байх, энэ нөгөө төрийн албаны мэргэшсэн байх энэ зарчим үндсэндээ алдагдаад. Жишээлбэл өнөөдөр нэг жишээ хэлэхэд нийслэлийн Нийгмийн даатгалын газрын дарга, өнөөдөр Улсын нийгмийн даатгалын ерөнхий газрын дарга хоёрын хоорондын зөрчлөөс болоод өнөөдөр жишээлбэл нийслэлд энэ даатгалын үйлчилгээ хэвийн явах нөхцөл өнөөдөр алдагдчихсан байж байгаа байхгүй юу. Тэгээд яасан гэхээр Ерөнхий газрын дарга нь тушаал өгөөд байдаг, үүрэг өгөөд байдаг. Нийслэлийн нийгмийн даатгалын газрын дарга нь биелүүлдэггүй. Биелүүлэхгүй байна гээд арга хэмжээ авах гэхээр арга хэмжээ авах эрх зүйн үндэслэл байдаггүй. Одоо нийслэлийн Засаг дарга томилчихсон байдаг. Нөгөө нийслэлийн Нийгмийн даатгалын газрын дарга нь дээд шатны мэргэжлийн удирдлагынхаа үгийг хүлээж авдаггүй, зөвшөөрдөггүй энэ байдлаас болоод энэ дунд иргэд, даатгуулагчид, мөн одоо холбогдох байгууллагууд хохирч ирсэн ийм жишээ өнөөдөр байж байгаа. Ийм жишээг яривал олон арваар нь ярьж болно л доо. 
Тэгэхээр энэ дээр ер нь томилгооны хувьд бол энэ бол мэргэшсэн тийм ээ, төрийн албаны сонгон шалгаруулалтаар одоо албан ёсоор орж тэнцсэн тийм төрийн албан хаагчдыг томилох энэ зарчим бол хэвээрээ үйлчилнэ. Засаг даргын хувьд бол одоо тэр зөвшилцөл гэдэг маань томилгоонд оролцож байгаа нэг хэлбэр юм аа гэж энд тайлбарламаар байна. 
С.Дэмбэрэл: - За би тийм учраас хэлээд байна л даа. Тэр ерөөсөө тэр Засаг даргыг энд оролцуулж яах гээд байгаа юм бэ? Мэргэшсэн байгууллага гэчихээд тэр мэргэшсэн байгууллага чинь мэргэшсэнээр тэр босоо бүтцээрээ явна шүү дээ. Дээр нь тэрний чинь яасан нийгмийн зөвшилцлийн өөрийнх нь институцийн бүтэц байж байна. Тэр нөгөө гурван талын. Тийм үү. Тийм бүтэц байгаад ингээд байхад дээр нь Засаг даргыг нэмж, тэгээд дээр нь зөвшилцөнө гээд байдаг чинь өөрөө буруу байгаа байхгүй юу. За жишээлбэл Нийгмийн даатгалын ерөнхий газрын даргыг шууд томилъё гэж бодъё л доо тэгэхэд яаж чадах юм, ямар дутагдал гарах юм. Мэргэшсэн байдлынхаа бие даасан байдлыг хадгалж чадаж байна шүү дээ. Гэтэл энэ заримдаг хагас байдлаар хуулийн төсөл гэж би хэлээд байгаа юм л даа С.Эрдэнэ гишүүн ээ. 
Хоёрдугаарх нь, тэр нийгмийн даатгалын одоо гурван талын нөгөө бүтэц байна шүү дээ. Тэр үндэсний хэмжээнд ингээд байгаад байдаг. Хот аймгийн хэмжээнд бол тэр доошоо ингэж нэвчих тийм бүтэц байж болох уу гэсэн. Тэгвэл энэ ерөөсөө Засаг даргын хэрэг байхгүй. Ерөөсөө оролцох шаардлага байхгүй. Нутаг дэвсгэр дээрээ, эсвэл Улаанбаатар хотын хэмжээнд, сумдын хэмжээнд ерөөсөө тийм шаардлага байхгүй. Мэргэжлийн байгууллага бол мэргэжлийн байгууллага шиг явна. За яах вэ аймаг, орон нутагт юу гэж ярьдаг юм бэ гэхээр өө ингээд пээдийсэн, аймгаас огт хамааралгүй хүмүүс явдаг гээд л. Нөгөө мэргэжлийн хяналт энэ тэрийг. Тэр ажлыг нь цэгцрүүлээд, бие даасан байдлыг хангаад, мэргэшсэн байдлынх нь тэр түвшинг нь дээшлүүлээд өгчихвөл аль болохоор энэ захиргааны тэр юунаас хол явсан нь дээр юм шиг санагддаг юм шүү дээ. 
З.Баянсэлэнгэ: - С.Эрдэнэ гишүүн хариулах юм байна. 

С.Эрдэнэ: - Тэгэхээр Нийгмийн даатгалын үндэсний зөвлөл маань гурван талтын оролцоотой юм уу, одоо хамгийн ардчилалтай байгууллага байгаа. Тэгэхээр Нийгмийн даатгалын үндэсний зөвлөл өөрөө хэрвээ дотроо яриад аймаг, нийслэл, дүүрэгт энэ гурван талтын тогтолцоо бий болгоё гэвэл болохгүй юм байхгүй шүү дээ С.Дэмбэрэл гишүүн ээ. Тэгээд харин ч би бол наад таны гаргаж байгаа санал их шинэ санал, боломжийн санал санагдаад байна л даа. Жишээ нь одоо Архангай аймагт жишээ нь ажил олгогч эздийн бас холбоо байгаа шүү дээ. Эздийнх байгаа. Тэнд бас одоо. Одоо харин ёстой Засаг даргын чинь оролцоо орж ирнэ шүү дээ. Тухайн аймгийн Засаг даргын Тамгын газрын дарга ч байдаг юм уу, холбогдох боломжтой төрийн төлөөлөл нь ороод ингээд гурван талтын тэнд Нийгмийн даатгалын орон нутгийн салбар зөвлөлийг байгуулаад, тэр нь тухайн аймаг, дүүргийнхээ нийгмийн даатгалын хэлтэстэйгээ хамтарч ажиллах ийм тогтолцоо байж болно. Энэ нь харин цэвэр олон нийтийн төлөөлөлтэй хяналт, удирдлагаар хангаад явах боломжийг бүрдүүлэх юм. Тэгэх юм бол энийг бол жишээ нь заавал хуульд өөрчлөлт оруулахгүйгээр Нийгмийн даатгалын үндэсний зөвлөл өөрсдөө тогтоолоороо ийм салбар байгууллагуудыг байгуулаад явах би боломжтой гэж ойлгож байна. 
З.Баянсэлэнгэ: - Г.Уянга гишүүний асуултад.
Ж.Батзандан: - Би нэг хариулаадах уу. Яагаад зөвшилцөх гэдэг үгийг оруулсан бэ гэж. Мэдээж захиргааны төв байгууллагууд, мэргэшсэн удирдлагатай байгууллагууд, босоо удирдлагатай байгууллагууд орон нутагтай зөвшилцөхгүйгээр томилгоогоо шууд хийгээд явчихвал нэг талаас амар. Их сайхан л даа. Хөнгөн. Гэхдээ зөвшилцөх гэдгийг бол дээд шүүхийн тайлбарт санал солилцох, мэдэгдэх үүрэг гэж энэ талаас нь илүүтэй их харж байгаа. 
Зүгээр зөвшилцсөнөөр давуу тал нь юу үүсэх вэ гэхээр тухайн нийгмийн халамж, нийгмийн даатгалын болон халамжийн байцаагч нар үйл ажиллагаагаа тэнд явуулж байхад орон нутгийн дэмжлэг бас зайлшгүй шаардлагатай. Тэр засаг захиргааных нь дэмжлэг, тэр хэсгийн байцаагчийн дэмжлэг, хороо хорины дэмжлэг шаардлагатай. Тэгэхээр орон нутгийн тэр бие даасан байдал, өөрөө удирдах ёсыг хүндэтгэж харилцан зөвшилцөж ойлголцож тавьдаг байх юм бол, томилдог чөлөөлдөг байх юм бол илүү тэр халамжийн үйлчилгээ, даатгалын үйлчилгээ орон нутагт очиход илүү хөнгөн шуурхай байх болов уу гэдэг үүднээс бид ингэж оруулсан байгаа юм. Шууд босоо тогтолцоогоор хийх нь амар л даа, амар. Гэхдээ ажил явуулах гэдэг үүднээсээ, ажлын үр дүн гэдэг үүднээсээ зөвшилцөх гэдэг үгийг оруулсан юм аа гэж хэлж байна. Зөвшилцөх гэдэг нь зөвшөөрөл авна гэсэн үг биш. Зөвшилцөх гэдэг нь тухайн шатны Засаг даргаас зөвшөөрөл авч томилно гэсэн үг бол лав биш ээ гэдгийг ойлгоорой. Зөвхөн санал ойлголцоно гэсэн үг. Санал хүргүүлнэ, ойлголцоно, мэдэгдэнэ гэсэн утгаар илэрхийлэгдэж байгаа. Дээд шүүхийн тайлбараар. Тийм. 
Г.Уянга: - Ерөөсөө нөгөө нэг хариуцлагын систем гэдэг нь өөрөө юу юм бэ гэхээр бүх шатандаа хариуцлагатай байх тэр системийг л яриад байгаа шүү дээ. Гэтэл нөгөө хамгийн дээд шатны, бүх шатны томилгоо хийж байгаа тэр дарга маань зөвхөн томилох үүрэг хүлээгээд алдаа дутагдал гаргахад нь зөвхөн халдаг байх юм уу, тэр хариуцлагаас яаж хуваалцдаг байх юм. Ер нь энэ системийг нэг боловсронгуй болгох талд төр жаахан юм оруулмаар санагдаад байгаа юм. Энэ талаар таны бодол ямар байна гэж асуух гээд байгаа юм. 
С.Эрдэнэ: - Тэгэхээр төв байгууллагын дарга нарын хувьд жишээ нь Нийгмийн даатгалын төв байгууллагын дарга бол Нийгмийн даатгалын үндэсний зөвлөл буюу энэ гурван талт оролцоотой, энэ олон нийтийн маш өргөн оролцоотой энэ байгууллагын өмнө хариуцлага хүлээдэг юм. 
Тэгэхээр нийгмийн даатгалын системийн байгууллагад явагдаж байгаа үйл ажиллагаа, санхүүгийн зөв зарцуулалт, үйл ажиллагааны зөв горимыг сахиж ажиллах үүргийг бол тухай төв байгууллагын дарга хариуцлагаа хүлээнэ. Өөрөө мэргэжлийн удирдлагаа томилно. Томилсон хариуцлагаа бас өөрөө хүлээнэ. Хэрвээ одоо энд ямар нэгэн доголдол гараад. Жишээ нь одоо Нийгмийн даатгалын сангийн хөрөнгийг зориулалт бусаар одоо зарцуулсан байдаг юм уу, ашигласан байдаг юм уу, ийм тохиолдол гарах юм бол тухайн албан тушаалтандаа хариуцлага тооцно. Хэрвээ тэр одоо зөрчлийг хэрвээ одоо юу гэдэг юм хуулийн хариуцлага хүлээх хэмжээний зөрчил гарсан байх юм бол төв байгууллагын дарга өөрөө хариуцлага хүлээх ийм механизм байгаа юм. 
Халамж, үйлчилгээг өнөөдөр манайхан өнөөдөр нэг их төдийлөн тоодоггүй. Яг үнэндээ бол одоо халамж, үйлчилгээгээр дамжаад маш олон төрлийн төсөл хөтөлбөрүүд хэрэгждэг юм. Маш олон төрлийн олон улсын болоод дотоодын янз бүрийн байгууллагын тусламж дэмжлэг очдог байхгүй юу. Тэгээд тэр нь цөөхөн тооны хүний гараар ороод ёстой нөгөө бидний ярьдаг тойрон хүрээлэгчдийн хүрээнд асуудал нь тэгээд замхраад алга болдог. Яг тийм тусламж дэмжлэг очиж байгаа ойлголт бол иргэдэд ердөө хүрдэггүй. Жишээлбэл энд нэг зүйлийг хэлье л дээ. Одоо хүнсний талоны хөтөлбөр хэрэгжүүлээд одоо 600 гаруй мянган өрхөд энэ хөтөлбөрийг хэрэгжүүлсэн гэж ярьж байгаа боловч яг энэ хүнсний талон буюу нэг хүнд өдөр 15 мянган төгрөгөөс доошгүй энэ хүнсний тусламжийг үзүүлж байгаа юм. Ийм хөтөлбөр байгаа юм. Гэтэл энэ хөтөлбөрийг яг нийт иргэдийн дунд асуухаар энэ хөтөлбөрийг мэдэж байгаа хүн маш цөөхөн. Хаагуураа энэ хөтөлбөр нь хэрэгжээд, юу болоод яваад байгаа нь ойлгомжгүй. Дээр нь ерөөсөө олон улсын төсөл хөтөлбөрүүдийн шугамаар орж ирж байгаа хичнээн нэр төрлийн ямар тусламж орж ирсэн юм, хаана нь очсон юм, хэдэн иргэдэд хүрсэн юм бэ гэдэг мэдээлэл ерөөсөө хаалттай. Тэгэхээр энэ бүх юм нь юунаасаа болоод байгаа юм бэ гэхээр ялангуяа одоо аймаг, орон нутагт бол Засаг даргын хүрээнд энэ халамжийн дэмжлэг туслалцаа бол үндсэндээ тэрүүхэн тэрүүгээр хуваарилагдаад алга болдог ийм зүйлүүд байгаа юм. 
Тийм учраас энийг энэ улс төрийн янз бүрийн нөлөөллөөс ангид бие даасан мэргэжлийн түвшний байгууллага болгож ажиллуулах. Эргээд Г.Уянга гишүүний яриад байгаа хариуцлагын тогтолцоог чангаруулж өгөхгүй бол энэ хоёр байгууллагын хувьд үнэхээр. Одоо ялангуяа энэ нийгмийн хариуцлага гэж ярьж байгаа энэ цаг үед бид бол энэ хоёр байгууллагын үүрэг хариуцлагыг дээшлүүлэхгүйгээр асуудал ярихад улам хэцүү болно гэж ингэж ойлгож байгаа. 
З.Баянсэлэнгэ: - Л.Энх-Амгалан гишүүн. 

Л.Энх-Амгалан: - Би энэ ер нь энэ нийгмийн даатгалын одоо энэ тогтолцоог шинэчлэх ёстой, өөрчлөх ёстой гэсэн юм нь дээр бас нэлээн тийм олон ажлууд хийгдэх ёстой гэж бас ойлгож явдаг хүний нэг байгаа юм. 

Ерөнхийдөө мэдээж энэ нийгмийн даатгалын байгууллагыг аль болохоор биеийг нь даалгах, мэргэшүүлэх энэ чиглэл рүү яаж байгаа. Энийг үндсэндээ дэмжиж байна. Гэхдээ гол нь одоо бид нар яг энэ салбарыг, нийгмийн даатгалын шинэчлэлийг энэ салбарынх нь хувьд хийх шинэчлэлийг энэ 2009 оны 85 дугаар тогтоолоор уг нь Улсын Их Хурлаас Засгийн газарт үүрэг болгосон юм шиг байна. Тийм ээ. 2010 онд Улсын Их Хуралд өргөн мэдүүлэхээр Засгийн газарт үүрэг болгосон гэсэн. Тэгэхээр энэ чиглэлээр ажлууд өнөөдрийг хүртэл хийгдэж чадаагүй юм байна. Тэгэхээр одоо бас шинэ томилогдсон сайд байна. Бас хуулийн төслийг санаачилж оруулж ирж байгаа хүмүүс байна. Энэ дээр ер нь дараагийн яг нийт одоо нийгмийн даатгалын шинэлчлэлийн энэ цогц бодлогыг оруулж ирэх тал дээр ер нь ямархуу юутай ажиллаж байна вэ гэдэг тал дээр бас нэг тодруулга авах гэсэн юм. 
С.Эрдэнэ: - Ер нь нийгмийн даатгалын багц хуулиудыг шинэчлэх, нийгмийн даатгалын реформыг хийх асуудал чиглэл өгөгдөөд энэ чиглэлээр өнөөдрийг хүртэл яг тодорхой ажлууд хийгдээгүй байгаа. 
Хэд хэдэн хуулийн төсөл бол өргөн баригдсан. Тэр дотор жишээ нь эрүүл мэндийн даатгалын шинэчлэлийг хийх зорилгоор эрүүл мэндийн санхүүжилтийн орчинд цоо шинэ өөрчлөлт гарна гэж ингэж ойлгож байгаа. 
За тэтгэврийн даатгалын тогтолцоог бол иж бүрэн бас өөрчлөх зайлшгүй шаардлага байгаа. Өнөөдөр тэтгэврийн даатгалын, тэр дотроо ялангуяа шинэ хуулийн дагуу хэрэгжиж байгаа Тэтгэврийн даатгалын нэрийн дансны асуудал бол маш ээдрээтэй байгаа. Өнөөдөр бичилтийн аргаар явж байгаа. Засгийн газрын 2021 он хүртэл стратеги төлөвлөгөөнд 2007 он гэхэд нэрийн дансны хуримтлалыг 50 хувийг нь одоо мөнгөжүүлнэ. 2012 он гэхэд одоо нэрийн дансны хуримтлалыг 100 хувь одоо мөнгөжүүлнэ гэсэн ийм зорилтыг тусгасан байдаг юм билээ. Харамсалтай нь өнөөдөр 50 хувь ч байхгүй, юун 100 хувь битгий хэл 50 хувь ч байхгүй. Өнөөдөр засаг бол одоо 2007 оны 12 сарын байдлаар нийгмийн даатгалын санд 3 гаруй триллион төгрөгийн өртэй байсан. За тэрнээс хойш дахиж одоо энэ асуудлыг бол судлаагүй байгаа. Тэгэхээр тэрнээс хойш одоо дахиад 4 жил гаруй хугацаа өнгөрсөн. Ингээд энэ байдлаас харахад энэ мөнгө бол цаашаа, энэ одоо нэг үгээр хэлбэл нийгмийн даатгалын тэтгэврийн даатгалд одоо төлөх өр бол, төрийн өр бол улам л нэмэгдсэн байгаа гэж ингэж ойлгож байгаа юм. 
Тэгэхээр энэ юуг харуулж байна вэ гэхээр өнөөдөр нийгмийн даатгалын хуулиуд, тэр дотроо энэ 5 сангийн чиглэлээр одоо хэрэгжиж байгаа хуулиудыг нэн яаралтай өөрчлөх, шинэчлэх, нийгмийн даатгалын тогтолцоог шинэ орчинд шилжүүлэх зайлшгүй шаардлага бол эндээс харагдаад байгаа юм. Тийм учраас би бол одоо жишээ нь Л.Энх-Амгалан гишүүнтэй санал нэг байна. Энэ реформыг, энэ нийгмийн даатгалын шинэчлэлийг нэн яаралтай эхлүүлэх ёстой юм. Эрх зүйн орчинд эхэлж өөрчилж байж шинэчлэлийг эхлүүлэх ёстой. Эрх зүйн орчин бүрдээгүй тохиолдолд шинэчлэлийн тухай асуудал бол байхгүй ээ. 
З.Баянсэлэнгэ: - За асуултаа тасалъя. Хуулийн төсөлтэй холбогдуулан үг хэлэх, саналтай. За А.Бакей гишүүн, Ц.Оюунгэрэл гишүүнээр тасалъя. 
А.Бакей: - За баярлалаа. Тэгэхээр ер нь бол одоо ингээд төрийн захиргааны байгууллагын орон нутаг дахь агентлагуудын бүтэц, зохион байгуулалтыг судалж үзэхэд за зарим нь бол босоо тогтолцоотой, зарим нь хэвтээ тогтолцоотой, энэ янз янзын байдалтай байна. 
Хэвтээ тогтолцоогоороо бол мэдээж тухайн шатны аймгийн ч юм уу одоо Засаг дарга нь томилчихдог. Гэтэл нөгөөдөх нь яг төрийн захиргааны төв байгууллага, мэргэжлийн байгууллагаасаа холдоод, намайг бол нэгэнт Засаг дарга томилсон юм чинь нөгөө мэргэжлийн төрийн удирдлага бол хамаагүй гэж ингэж ханддаг. Ийм асуудал байдаг юм шиг байгаа юм. 
Дээр нь бол одоо яг орон нутаг дахь тэр улс төржилттэй их холбоотой ийм асуудал их байна л даа. За гэтэл одоо босоо тогтолцоогоор төрийн захиргааны төв байгууллага нь, мэргэжлийн байгууллага нь томичихоороо нөгөөх нь орон нутгийн Засаг даргатайгаа бас намайг дээрээс томилсон учраас чамд хамаагүй гэж ингэж хандаад байдаг. Тэгэхээр энэ аль алинд нь мэдээж бас тийм сайн тал, давуу тал, сул тал, дутагдал аль аль нь байна. Өөрөөр хэлбэл төрийн ажлыг гүйцэтгэхдээ энэ одоо хоорондын уялдаа, захирах, захирагдах, тайлагнах зарчим, энэ бүх зүйл бол бас нэг олигтой болж өгөхгүй байгаа юм. Зүгээр яг өнөөдрийн энэ хэлэлцэж байгаа энэ хуулийн хувьд бол энэ гарцаагүй зөв зүйтэй байна гэж би үзэж байгаа. Яагаад вэ гэхээр зэрэг нийгмийн халамж, үйлчилгээний байгууллага гэдэг чинь өөрөө хүн амд чиглэсэн төрийн үйлчилгээг хүргэх мэргэжлийн илүү чиглэлтэй ийм байгууллага. Гэтэл яг тэр төрийн үйлчилгээний тэр халамжаар тарааж байгаа юмыг орон нутагт аваачаад шууд одоо улс төрийн үүднээс ашигладаг, улс төрийн хэрэгсэл болгож ашигладаг юм бол бүх аймаг, суманд түгээмэл болсон байгаа. Ялангуяа сонгуулийн үеэр одоо энэ нийгмийн халамж, үйлчилгээний аймгийн газрууд бол шууд улс төрийн зорилгоор ашиглаж байгаа байхгүй юу. Жишээлбэл одоо хүний хөгжил сангаас үзүүлж байгаа тусламж, дэмжлэг ч гэдэг юм уу янз бүрийн юмыг. Тийм учраас энийг бол яах аргагүй энэ өнөөдрийн орж ирж байгаа энэ хууль бол зөв зүйтэй байна. Тэгэхдээ би бүгдийг нь дандаа босоо тогтолцоотой болго гэж хэлж байгаа юм биш. Зарим нь бол хэвтээ тогтолцоо болгох юм нь бас байх ёстой. 
Тэгэхээр энийг цаашдаа бид нар энэ төрийн байгууллагуудын уялдаа холбоо төвлөрөл энэ бүх асуудлыг иж бүрнээр авч харж шийдэх ёстой. Яах вэ зүгээр өнөөдрийн хувьд бол энэ хоёр хуулийн төслийг бол би дэмжиж байна гэж, зөв зүйтэй байна гэж. Ялангуяа улс төрөөс хол, мэргэжлийн удирдлагаар хангах тал дээр чухал хууль болох юм байна гэж дэмжиж байгаагаа илэрхийлье. 
З.Баянсэлэнгэ: - За Ц.Оюунгэрэл гишүүн. 

Ц.Оюунгэрэл: - За би бас хуулийн төслийг дэмжиж үг хэлэх гэж байна. Ер нь хүмүүс мэргэжлийн хүн одоо орон нутгийн тэр томилогдсон хүн хоёрын ялгаа яг юун дээр гардаг юм бэ гэхээр яг тэр тэтгэвэр, тэтгэмж авах гэж байгаа хүний хувь заяан дээр л гардаг. 
Тэр орон нутгийн жишээлбэл засаг захиргааны томилолтоор за одоо олон гишүүдийн хэлж байгаа шиг тийм улс төрийн томилгоогоор мэргэжлийн сайн ур чадвартай хүн, сайн ур чадвартай болж чадаагүй хүн энэ ажлыг орон нутаг хийхээр хүмүүсийн тэтгэврийг, зарим хүний тэтгэврийг илүү боддог, зарим хүний тэтгэврийг дутуу боддог. Тэгээд зарим хүний одоо насан туршийн тэр авах ёстой орлогыг хохироодог бас ийм зүйлүүд гардаг. Тэгээд түүнийгээ өөрөө эргээд шалгах ийм улсын байцаагчийн эрхтэй мөртлөө тэр шалгалтаа өөрөө хийх бололцоогүй болдог. Энэ утгаараа бол энэ хуулийн төсөл дээр бид босоо тогтолцоонд оруулснаараа нэлээн олон хүний тэтгэвэр, тэтгэмжийн тэр гарч болох тэр хохирол, үр дагаврыг арилгахад тустай юм аа. Энэ бол олон хүнд хэрэгтэй хууль юм аа гэдэг утгаар нь дэмжиж байна. 
Нөгөө талаас орон нутгийн нийгмийн ажилтнууд бас улс төрөөс хараат байхыг хүсдэг. Хүмүүстээ гурил будаагаа тэгш хүртээхийг хүсдэг ийм ажилтнууд их олон байдаг. Тэгээд тэд нар жишээлбэл хөгжлийн бэрхшээлтэй хүмүүстээ тэгш хүрчихмээр байдаг. Гэтэл тэр хөгжлийн бэрхшээлтэй хүмүүс, ядуу зүдүү хүмүүсийг бас намаар нь ялгаварлах, яг юмыг нь хүртээхдээ намаар ялгаварлах ийм зүйл бол яг энэ орон нутгийн удирдлагын шахалтаар бас явагдаж байдаг. Би жишээлбэл Сонгинохайрхан дүүргийн Эмээлтийн тэр 9 дүгээр хороонд ноднин очиж байхад тэнд жишээлбэл тэр хавьд байдаг хөгжлийн бэрхшээлтэй хүмүүсийн тоо баримтыг орон нутгийнх нь удирдлага нь огт мэдэхгүй, нийгмийн ажилтнууд нь огт сайн мэдэхгүй мөртлөө иргэд өөрсдөө түүнийгээ хөөцөлдөөд явахаар дандаа хана мөргөдөг. Ийм байдалтай жишээлбэл байсан. Тэгээд энэ бол яг ямар тогтолцооны хохирогч болж тэр хөгжлийн бэрхшээлтэй хүмүүс тэтгэвэр, тэтгэмжээ авч чадахгүй, тогтоолгож огт хүмүүс яагаад бий болчихсон байсан бэ гэсэн чинь ерөөсөө л тэр тэтгэврийн тогтоодог байцаагч нар нь ерөөсөө нэгдүгээрт мэргэжлийн биш. 
Хоёрдугаарт, хүмүүстээ их ялгавартай ханддаг ийм л тогтолцооны гажгаас болоод тийм хүмүүс үлдчихсэн байсан. Тэгэхээр иймэрхүү зүйлүүд дахин гаргуулахгүйн тулд энэ ерөөсөө иргэддээ тэгш үйлчилнэ гэдэг маань маш их өндөр мэргэжлийн ур чадвар өөрөө. Зүгээр хүний хүнийг намаар нь ялгаварлахаа болих, хөгжлийн бэрхшээлээр нь ялгаварлахаа болих, насаар нь ялгаварлахаа болих, царай зүсээр нь ялгаварлахаа болих гэдэг. Зүгээр энэ сэтгэлийн юм шиг энэ үйл ажиллагаа бол мэргэжлийн үйл ажиллагаа. Зөвхөн мэргэжлийн хүмүүс ингэж хүмүүсийг ялгаварлахгүй тэгш харьцаж чаддаг. Үнэхээр хүнийг тэгш харьцаж чадахгүй байвал тэр мэргэжлийн хэмжээнд хүрээгүй байна гэсэн үг. Ийм учраас энэ нийгмийн үйлчилгээ, ялангуяа энэ нийгмийн хамгийн чухал үйлчилгээ мэргэжлийн түвшинд гаргахын төлөө энэ хууль санаачилж байгаад би дэмжиж байна. 
З.Баянсэлэнгэ: - С.Дэмбэрэл гишүүн. 

С.Дэмбэрэл: - Би хуулийн төслийг дэмжиж байна. Гэхдээ түрүүн би ярьсан. Тэр Нийгмийн даатгалын үндэсний зөвлөлийн одоогийн тогтолцоог цаашаа доошоо нэвчүүлэх энэ чиглэлээр одоо хуульчилж болдоггүй юм гэхэд энэ чиглэлээр бас С.Эрдэнэ сайдыг санаачлага гаргаасай, Хөдөлмөрийн сайдыг бас санаачлага гаргаасай гэж хүсч байна. 
Хоёрдугаарх нь, түрүүн С.Эрдэнэ гишүүний ярианд бас нэг ноцтой юм гарлаа шүү дээ. Тэр нь юу юм бэ гэхээр нөгөө хүнсний купоны асуудал. Энэ чинь нөгөө ядуурлыг бууруулах зорилгоор зорилтот группдээ хүнсний купон, бас инфляциас хамгаалах үүднээс хийж байгаа ажил л даа. Хэдхэн сарын өмнө уншихад 3 дүүрэг, хэдэн аймаг ч билээ ингээд явж байсан. Энэ нь өөрөө битүү. Тийм учраас энийг Нийгмийн бодлогын байнгын хорооны нэг дараагийн хурлаар бас нэг сонсгол, энэ чиглэлийн асуудлыг авах нь бол цаашдаа ядуурлын эсрэг, ажлын байр бий болгох, энэ олон бодлогуудад зорилтот группээ тодорхойлоход маш чухал болно шүү. 
Түрүүний С.Эрдэнэ гишүүний ярьдаг яг амьдрал дээр бол үнэн шүү. Юу хийгээд байгаа юм, яагаад байгаа юм, хэн мэдээд байгаа юм, яах гээд байгаа нь ерөөсөө огт мэдэгддэггүй тийм ил тод биш. Тэр дундаас олон хүн завшдаг. Ингэснээрээ зорилтот группүүд нь хохирч үлддэг иймэрхүү л юм байгаа. Тийм учраас энийг Нийгмийн бодлогын байнгын хорооны хурлаар авч хэлэлцэх асуудал гээд нэг ийм юм яасан. Тэрний нэг санал гээд ойлгочихоорой. За баярлалаа. 
З.Баянсэлэнгэ: - Надад нэг санал байна. Тэгээд санал хураалтаа явуулъя. Энэ томилгоо хэвтээ байсныг босоо болгож байгаа нь ер нь хариуцлагаас, бас дээрээс нь иргэдийг чирэгдүүлэхгүй байх гээд манай гишүүд хэлж байгаа юм л даа. Энэ босоо болгосон нь хууль тогтоомжтой, бусад хууль тогтоомжтой хэр нийцэж байгаа талаар бас анхаарч үзвэл бас зүгээр байх аа гэсэн нэг ийм санаа байна. 
Дээр нь энэ хуулийн төслүүд маань нэмэлт оруулахгүй байгаа учраас. Тийм ээ. Өргөн барьсан хуульдаа өөрчлөлт оруулах гэдэг нэрээр явах нь бас зүйтэй юм болов уу гэсэн ийм бас нэг саналтай байна. Тэгээд миний хувьд энэ хуулийн төслийг дэмжиж байна. За ингээд санал хураалтаа явуулъя. 
Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах. Зарчмын зөрүүтэй асуудлууд бас байгаа шүү дээ. Нэмэлт гэдэг дээр л нэг юм гараад ирлээ л дээ. Нэмэлт, өөрчлөлт биш. Тийм ээ. Өөрчлөлт оруулах. Нэмэгдэж зүйл заалт. За редакци хийгээд. Өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцье гэсэн саналтай гишүүд гараа өргөнө үү. 
9-өөс 9. Байнгын хорооны гишүүдийн 100 хувийн саналаар дэмжигдлээ. 

Байнгын хорооны санал, дүгнэлтийг нэгдсэн чуулганы хуралдаанд илтгэх гишүүнийг томилъё. Тэгээд С.Одонтуяа гишүүн танилцуулах уу. Төсөл санаачлагч. С.Эрдэнэ гишүүн. Өөрөө төсөл санаачлагч. За тэгэхээр Г.Уянга гишүүнийг томилъё. 
Хоёр. Ажилласан жил, тэтгэврийн даатгалын шимтгэлийг нөхөн тооцох тухай хуулийн төсөл (анхны хэлэлцүүлэг)
Хоёр дахь асуудлаа шууд хуулийн төсөл дээрээ холбогдуулаад явчихъя гэж бодож байна. Ажилласан жил, тэтгэврийн даатгалын шимтгэлийг нөхөн тооцох тухай хуулийн төслийн анхны хэлэлцүүлгийг Байнгын хороогоороо хэлэлцүүлье. За С.Эрдэнэ гишүүн. 
С.Эрдэнэ: - Энэ хуулийн төслийг санаачлаад, түрүүчийн чуулганаар хэлэлцээд, түрүүчийн Байнгын хороогоор бас хэлэлцээд ингээд хэлэлцэх эсэхийг шийдсэн. За ингээд одоо анхны хэлэлцүүлэг явагдах ёстой. 
Энэ хуулийн гол утга санаа, үзэл баримтлал юундаа байгаа юм бэ гэхээр 1990-1995 онд ажил хөдөлмөр эрхлээгүй, эрхлэх боломжгүй байсан иргэдийн тасарсан жилийг ажилласнаар нөхөн тооцъё. 1995-2000 оны хооронд нийгмийн даатгалын шимтгэл буюу тэтгэврийн даатгалын шимтгэл төлж чадаагүй иргэдийг өөрийнх нь төлөх 10.0 хувийг төлүүлснээр одоо тэтгэврийн даатгалын шимтгэлийг төлснөөр нөхөн тооцъё гэсэн ийм хуулийн үзэл санаа байгаа юм. 
1990-1995 оны хооронд бол нийтдээ 280-аад мянган иргэн одоо энэ хуулийн үйлчлэлд хамрагдахаар ийм судалгаа тооцоо гарсан байгаа. 1995-2000 оны хооронд бол 780-аад мянган иргэн одоо энэ хуулийн өөрчлөлтөд хамрагдахаар судалгаа, тооцоо нь гарсан байгаа. Ингээд нийтдээ сая гаруй иргэний ажилласан жил, тэтгэвэр төлсөн хугацааг нөхөн тооцох ийм боломжийг бүрдүүлэхээр. Энэ хоёр асуудал нийлээд хуулийн хугацаа нь нийтдээ 10 жилээр нэмэгдэх боломжийг бүрдүүлэхээр ийм хуулийг санаачилсан. 
Энэ хууль одоо батлагдсанаар төсөв дээр ямар нэгэн дарамт байхгүй. Төсвөөс хөрөнгө мөнгө гарахгүй. Шууд одоо 1990-1995 оны ажилласан жилийг ажилласнаар тооцоод, 1995-2000 оны хооронд даатгуулагч өөрийнхөө төлөх 10.0 хувийг төлөөд явахаар нэг хүн дээр тухайн үеийн хөдөлмөр хөлсний доод хэмжээгээр тооцоход дунджаар 87000 орчим төгрөг төлөхөөр тооцоо гарч байгаа. Энэ нь одоо 780-аад мянган иргэнд тооцоод үзэх юм бол 60 гаруй тэрбум төгрөг бол тэтгэврийн даатгалын санд төлөвлөхөөр ийм тооцоо гарч байгаа. Мөнгө зарах биш харин мөнгө төвлөрөх. Нэг талаасаа. 
Нөгөө талаасаа одоо нийгмийн даатгалд хамралтын хүрээ бол нэлээн өргөн тэлнэ. За энэ даатгалд хамрагдаж байгаа иргэд маань, нөгөө энэ нөхөн тооцоолж байгаа иргэд маань одоо нэг 20.0 орчим хувь нь тэтгэврийн насанд нэлээн ойртсон. За бусад нь бол тэтгэврийн насанд одоо хүрэхэд хараахан болоогүй. Цаашдаа бас улсдаа хөдөлмөрлөөд нийгмийн даатгалын шимтгэлээ одоо үргэлжлүүлээд төлөөд явах ийм нийгмийн даатгалын одоо үндсэн бааз болох ийм улсууд байж байгаа юм. 
Тэгэхээр энэ дээр ер нь нийгмийн даатгалын хамралтыг өргөжүүлье, нэг талдаа. Нөгөө талдаа тухайн үеийн нийгмийн шилжилт, хувьсалтай холбоотой энэ одоо аргагүй нөхцөл байдлаас шалтгаалаад энэ асар олон хүний энэ ажилласан, тэтгэврийн шимтгэлээ төлөх боломж юу байсан нөхцөлийг харгалзаж энэ хуулийг батлах нь зүйтэй юм аа гэсэн ийм бодолтой байгаа юм. Тэгээд энэ хууль батлагдсанаар бол эдийн засгийн хувьд сөрөг үр дүн гарахгүй.

Ер нь зүгээр нийгмийн хамгааллын хамрах хүрээг өргөтгөх гэдэг маань өөрөө бол одоо цаад утгаараа бол өнөөдөр нийгмийн тулгамдаж байгаа хамгийн чухал асуудлын нэг. Ер нь зүгээр ойрын жилүүдэд, 10 жилийн тооцоогоор аваад харахад эдийн засагчдын гаргасан судалгаагаар нэг хүнд ногдох дотоодын нийт бүтээгдэхүүн одоо 30 мянган долларт хүрнэ гэж байгаа юм. Энэ бол ер нь цаашдаа бол одоо жишээ нь ажил хөдөлмөр эрхлэх иргэдийн олж байгаа бодит орлого бол нэлээн өндөр хэмжээнд өсөх, ер нь нийгмийн даатгалд хамрах, нийгмийн даатгалын тэр 5 сангийн чиглэлээр иргэдэд үйлчилгээ үзүүлэх энэ эдийн засгийн боломж бол бүрдэх ийм таатай ийм нөхцөл, судалгаа харагдаж байгаа юм. Тэгэхээр энэ хуулийг баталснаар одоо болоод ирээдүйд эдийн засгийн эрсдэл учрах магадлал их бага гэж ингэж харагдаж байгаа юм. 
С.Дэмбэрэл: - Горимын санал байна. Энэ одоо олон удаа хэлэлцсэн. Энийг одоо хэлэлцэх хэрэг байгаа юм уу. Шууд чуулганд. Энэ чинь горимын санал болох уу, С.Эрдэнэ гишүүн ээ. Би тийм л горимын санал гаргаж байна. Шууд чуулган руу оруулъя. Нэгдсэн хуралдаанд. Хэлэлцэхгүйгээр. Энэ бол өөрөө их ойлгомжтой. Олон удаа өмнө нь бас хэлэлцсэн. Түүхий хууль биш. Асуудал нь аягүй олон удаа хэлэлцсэн учраас шууд нэгдсэн хуралдаанд. Ийм саналтай байна. 
З.Баянсэлэнгэ: - Тэгэхээр гишүүд..

С.Эрдэнэ: - Яах вэ зүгээр энэ хууль хэрэгжүүлэх, энэ хуулийн заалт зүйлүүд дээр бас тодруулах юмнууд байгаа юм л даа. Манай Л.Лхагвасүрэн зөвлөх, эд нар яриад байгаа юм. Тэрийг зүгээр найруулгын зарчмаар оруулаад, тэгээд зарчмын зөрүүтэй санал байхгүй гэж үзээд С.Дэмбэрэл гишүүний саналаар одоо анхны хэлэлцүүлгээр батлах горимын саналыг дэмжээд явчихмаар байгаа юм. Хууль хэрэгжүүлэх тэр журмыг нь Засгийн газрын тогтоолоор юм уу, эсвэл тухайн Байнгын хороо тийм ээ, яамтайгаа хамтраад гэдэг юм уу, тусгай журам батлаад энэ хуулийг хэрэгжүүлэх ажлыг зохион байгуулаад явж болно. 
Хэрэгжүүлэх журмыг заавал хуульчлах албагүй. Тийм. Засгийн газрын журмаар зохицуулаад явж болно. Хуулийнхаа найруулгын хувьд бол жишээ нь одоо сая манай энэ Байнгын хорооны хуулийн хүмүүс, манай Л.Лхагвасүрэн эд нар яриад байгаа энэ найруулгын чанартай зүйлээ хууль дээр найруулгын хэлбэрээр оруулаад ингээд явчихъя гэдгээ зарчмын хувьд хэдүүлээ тохиролцоод ингээд явчих юм бол энэ дээр заавал зарчмын зөрүүтэй санал гаргаад л, хоёр дахь хэлэлцүүлэг рүү ороод байх шаардлагагүй байхгүй юу. Тийм. 
Найруулгын саналаа оруулъя гээд л дэмжчихье л дээ. 

Н.Тунгалаг: - Нэгдсэн хуралдаанд тэгвэл анхны хэлэлцүүлэгт бэлтгэсэн төслөө тэгвэл энийгээ шигтгээд нэгдсэн хуралдаанд тараачихъя. Тэгэх үү. За тэгье. 

Г.Уянга: - Зүгээр ганц юу байсан юм. Өмнө хэлэлцүүлэгтээ орсон юм уу, яасан юм. 2000 оноос хойшхи нь яах юм бол гэж асуух гээд байна л даа. 2000 оноос хойш жишээлбэл зөндөө хүмүүс бас байгаа байхгүй юу. Тэгээд ингэвэл. Нэгэнт одоо энд жишээлбэл санхүүд эрсдэлгүй, улсын эдийн засагт эрсдэлгүй юм чинь улам л одоо гайгүй болохоор юм шиг санагдаад байх юм. 2000 оноос хойшхи. 
С.Эрдэнэ: - Энэ үе шаттай хэрэгжүүлээд, энэ хуулийн өөрчлөлтүүдийг үе шаттай оруулахгүй бол хэтэрхий хавтгайрсан өөрчлөлт оруулахаар Г.Уянга гишүүн ээ, нэгдүгээрт судалгаа, тооцооны хувьд боломж аягүй хүнд байгаа юм. Нэгдүгээрт. 

Хоёрдугаарт, энэ 10 жилийг бид нар эрсдэлийн 10 жил гэж авч үзэж байгаа байхгүй юу. Жишээ нь, 1990-1995 он бол нийгмийн шилжилт хөдөлгөөний үе байсан. Нөгөө нэг нийгмийн байгууллаас нөгөө нийгмийн байгуулалд шилжиж байсан. Төлөвлөгөөт эдийн засгаас одоо зах зээлийн эдийн засаг руу шилжиж байсан. Тэгээд тэр үед маш олон мянган хүн ажилгүй болоход төр зохицуулалт хийгээгүй байхгүй. Төр өөрөө зохицуулалт хийгээгүй. Тэр хүмүүсийг ажилтай орлоготой байлгах тэр төрийн зохицуулалт бол хийгдээгүй. Тэгээд тэр 280-аад мянга, одоо бараг сүүлийн тооцоогоор 300-аад мянган хүн бол үндсэндээ төрийн бодлогын гадна ажилгүй үлдээд. Тэгээд бидний нөгөө ярьдаг ганзагачид, гахайчид чинь эд нар байхгүй хөөрхий. Бор зүрхээрээ. Тухайн үеийн яг нарийн ярих юм бол зүгээр албан ёсны хөдөлмөрт л бүртгэж аваагүй болохоос биш яг үнэндээ Монгол Улсын импортыг эд нар л хийж байсан байхгүй юу. Бүх бараа таваар хангах ажлыг. 

1995-аас 2000 оны хооронд яагаад энэ 5 жилийг авсан юм бэ гэхээр нийгмийн даатгалын тогтолцоо гэж Монголд өмнө байгаагүй. Шинэ тогтолцоо. Тэгээд цоо шинэ тогтолцоо. Тэгээд энэ тогтолцоонд шилжсэн. Тэр битгий хэл тэр үеийн зарим төрийн байгууллагууд хүртэл ажилчдынхаа нийгмийн даатгалын шимтгэлийг төлдөггүй байсан. Энэнээс болоод төрийн байгууллагад ажиллаж байсан мөртлөө шимтгэл төлсөн жил нь тасарчихсан улсууд хүртэл байдаг байхгүй юу. Тэгэхээр энийг одоогийн хуулиар бол нөгөө нөхөн тооцохыг хориглосон байгаа шүү дээ. Тэгэхээр энийг нээгээд өгье. 10.0 хувиа өөрөө даатгалд төлснөөр тухайн нийгмийн даатгалын шимтгэлд нөхөн төлснөөр тооцъё гэж байгаа байхгүй юу. Энэ бол энэ 5 жилийн хугацаа бол энэ хуулиа судлах, танин мэдэх тийм ээ, хуулийн орчинд одоо үйл ажиллагаагаа дасан зохицож явах боломжит хугацаа гэж авч үзсэн. 
Ингээд эхний 5 жил, дараагийн 5 жил гээд ингээд 10 жилийг бол эрсдэлийн 10 жил байсан учраас энэ 10 жилийг үндсэндээ энэ хуулиар зохицуулах боломжтой юм аа гэж ингэж авсан юм. 
Г.Уянга: - Ерөнхийдөө ойлголоо л доо. С.Эрдэнэ сайдын хэлж байгаа нь ойлгомжтой л байна. Тэгэхдээ ер нь яг энэ эрсдэл 2000 оноос хойш нэмэгдсэн үү гэхээс хасагдаагүй байхгүй юу. Зах дээр зогсож байгаа. Тийм ээ. Бүр одоо даже нийгмийн бүр дийлэнхи хэсгийг ийм хүмүүс бүрдүүлж байгаа. 
Тэгэхээр би надад хамгийн их ирж байсан саналуудыг л яриад байна л даа. Одоо ч гэсэн юу гэдэг юм нөгөө 30.0 хувь гэхээр нийгмийн даатгалд 30.0 хувь төлнө, ажилтан өөрөө 10.0 хувийг, ажил олгогч 20.0 гээд тэгэхээр тэртээ тэргүй ажил олгогчид ч гэсэн маш хүнд дарамт байдаг учраас энийгээ зохицоод л одоо төлөхгүй явж байгаа үй олон хүмүүс байгаа байхгүй юу. Жишээлбэл нэг их онцын эрсдэлгүй бол, нэгэнт санхүүгийн эрсдэлгүй бол 2000 оноос хойшхийг ч гэсэн багтаагаад явчихвал яадаг юм бэ. Энэ бол нэг их тийм. Болчихмоор юм шиг надад санагдаад байх юм. Би зүгээр нэмэлт юу л оруулах гээд байна л даа. Саналаа. 
С.Эрдэнэ: - Би бол өөртэй чинь санал нэг байна. Боломж байгаа. Гэхдээ энийг арай өөр хуулийн зохицуулалтаар хийхгүй бол одоогийн энэ хуулиар, энэ зохицуулалтаар хийхээр хүндрэл үүсчихээд байна. Тэгэхээр яг өөрийн чинь хэлээд байгаа. Жишээ нь сая Хүний хөгжлийн сангаас иргэдэд хувь хишиг гээд 21 мянган төгрөг хавтгай тараалаа шүү дээ. Энэний үр дүн юу үлдсэн юм. Яг үнэндээ бол энэний үр дүн гараагүй шүү дээ. Яах вэ зүгээр тодорхой нийгмийн эмзэг хэсгийн, одоо өдөр тутмын амьжиргааг хангасан. Энийг бол үгүйсгэхгүй. Гэхдээ яг нийгэмд бодитой юм үлдсэн гэвэл яг тийм юм үлдлээ гээд бид нар хэлж чадахгүй л байгаа шүү дээ. 
Тэгэхээр би юу хэлэх гээд байгаа юм бэ гэхээр Хүний хөгжлийн санд төвлөрч байгаа тодорхой хөрөнгийг иргэдийнхээ ирээдүйн эрсдэлийг тийм ээ, одоо эрсдэлийг арилгах чиглэл рүү. Би одоо манай С.Дэмбэрэл гишүүн нар дэмжих байх гэж бодоод байгаа юм. Манай С.Дэмбэрэл гишүүн чинь нөхцөлт мөнгөн тэтгэмж гэж их ярьдаг байхгүй юу. Тэгэхээр нэг нөхцөлт мөнгөн тэтгэмж нь энэ юм байгаа юм. Яагаад гэхээр яг Г.Уянга гишүүний яриад байгаа 2000 оноос хойш жишээ нь нийгмийн даатгалд хамрагдаж чадаагүй иргэдийнхээ нийгмийн даатгалыг Хүний хөгжлийн сангаас нөхөн төлөх замаар тийм үү, байршуулах замаар энэ асуудлыг шийдэх ийм хууль, эрх зүйн орчинг бид санаачилж болно. Энэ бол бидний дараагийн алхам гэж би хараад байгаа юм. 
З.Баянсэлэнгэ: - Бас тэр тооцоо судалгаа байх ёстой байх аа. 2000 оноос хойш гэхээр. Л.Эрдэнэчимэг гишүүн. 
Л.Эрдэнэчимэг: - Энэ хууль бол одоо ялангуяа Сонгинохайрхан дүүрэг ч байдаг юм уу, Чингэлтэй дүүрэг ч байдаг юм уу дүүргүүдээс бас нэлээн ядуурал ихтэй, хүн ам ихтэй газар сонгогдсон хүмүүст үнэхээрийн яг амин чухал хууль л даа. Мэдээж 1990-1995 оны хохирогч гэх юм бол бид нар өөрсдөө ч гэсэн хохирогч болчихсон явж байгаа. 
Энэ дээрээс би нэг юм асуух гэсэн юм. Яг сонгогчдын зүгээс бас нэг асуугаад байдаг зүйл бол 6, 7, 8 хүүхэд гаргаж байсан тэр үед хүүхэд гаргаад гэртээ сууж байсан эмэгтэйчүүд маш их хохирсон. Тэрнээсээ болоод өнөөдөр 65-аас 75 орчим насны эмэгтэйчүүд маш бага тэтгэвэртэй байгаад байгаа байхгүй юу. 80 мянгаас 120 мянган төгрөгийн тэтгэвэр авч байгаа юм. Тэгээд тэрний зөрүүг гаргаж өгөөчээ гэсэн санал маш их ирдэг л дээ. 
Тэгээд энийг би юу гэж харж байна вэ гэхээр сая Г.Уянга гишүүнд өгсөн тэр хариулттай адилхан юм болов уу гэж хараад байна. Яагаад гэвэл одоо дэндүү хавтгайруулж маш олон зүйлийг нэг хавтгайруулах гээд байна гэсэн бодлоор тэр хариулт ирэх болов уу гэж хараад байна л даа. Тэр дээр ер нь ямар бодолтой байгаа юм бол оо гэдгийг нэгдүгээрт мэдмээр байна. 
Хоёрдугаарт гэх юм бол нээрээ 2000-аас хойшхийг нь болохоор одоо 5 жилийн хугацаанд 87 мянган төгрөг төлөөд үндсэндээ болох гээд байна шүү дээ. Тэгвэл яагаад 2000 оноос хойшхи нь жишээ нь 150 мянга ч байдаг юм уу, 200 мянган төгрөг ч байдаг юм уу эргэн төлөөд мөнгөний ханшны уналттай тохируулаад тэр үнийн дүнг нь нэмээд шууд оруулчихаж болохгүй байсан юм болов уу гэж бодож байна. 
С.Эрдэнэ: - Болно. Би 100 хувь дэмжээд байна шүү дээ. 100 хувь, 200 хувь дэмжээд байна. Ганцхан одоо Г.Уянга гишүүн бид хоёр энэний дараа уулзаж байгаад энэ одоо жишээ нь Л.Энх-Амгалан гишүүн, манай С.Дэмбэрэл гишүүн хэдүүлээ ярьж байгаа шүү дээ энэ шинэ хууль санаачлах шаардлага байгаа юм. Тэр нь юу гэхээр Хүний хөгжлийн сангаар дамжуулж олгож байгаа энэ баялгийн хувь хишиг гээд юм яриад байна шүү дээ. Энийг үр дүнгүй бэлэн тараах биш иргэдийнхээ ирээдүйн эрсдэл рүү чиглэсэн энэ нөхцөлт тэтгэмжийг олгоё. 
Нэг үгээр хэлбэл одоо тухайн иргэн одоо жишээ нь манай Л.Эрдэнэчимэг гишүүн тэгээд байна шүү дээ. 150 мянга гэнэ үү, 200 мянган төгрөг төлье. Гэтэл төлөх чадваргүй зөндөө улс байгаа. Тэгэхээр тэр иргэдэд зүгээр гар дээр 21 мянган төгрөг тавих биш тодорхой эрсдэл үүссэн, нийгмийн даатгалын шимтгэлд хамрагдаагүй иргэдийн хувьд жишээ нь энэ мөнгийг тэр нийгмийн даатгалынхаа шимтгэлд зарцуулаад. Тийм ээ. Тэгээд тэр шимтгэл төлсөн жилийг нь нөхөн тооцох тэр эрх зүйн орчинг нь бүрдүүлж өгье гэж байгаа байхгүй юу. Одоо бол төлсөн ч гэсэн нөхөн төлөхийг хуулиар хориглосон байгаа юм. Энэ өөрөө олон улсын жишиг байхгүй юу. 
Тэгэхээр нэгэнт үүсчихээд энэ эрсдэл, нөхцөлийг зөв тооцож үзээд, үнэлээд Г.Уянга гишүүний хэлээд байгаа 2000-2012 оны хоорондох 12 жилийг жишээ нь бас дахиад эрсдэлийн жил гэж тооцож үзээд, гэхдээ одоо тэр төлбөрийг Хүний хөгжлийн сангаас ч байдаг юм уу, ямар нэгэн эх үүсвэрээс тэрийг хийгээд, тэгээд нөхөн тооцох эрх зүйн орчинг нь хууль санаачлаад баталгаажуулах юм бол энэ бол хэрэгжээд явах боломжтой. Тийм.
Л.Эрдэнэчимэг: - Нөгөө эхчүүдийн асуудал. 

С.Эрдэнэ: - Эхчүүдийн асуудал бол одоо наадах чинь ажилласан жил. Одоо жишээ нь хүүхэдтэй, олон хүүхэдтэй ч байдаг юм уу ямар нэгэн нөхцөлөөр ажил хийгээгүй. Тийм ээ. Тэр ажилласан жил нь тооцогдоогүй эхчүүдийн тухай яриад байгаа шүү дээ. Энэ дотор орж байгаа юм. Угаасаа ажилласан жил нь нэмэгдээд ирэхээр тухайн иргэний, эхийн авах тэтгэврийн хэмжээ нэмэгдэнэ шүү дээ. 
Л.Эрдэнэчимэг: - Тэгэхээр нөгөө 90 оноос өмнөх хүмүүс байгаад байгаа байхгүй юу, тэр чинь одоо. 

С.Эрдэнэ: - Өмнөх юмыг би одоо хэлж мэдэхгүй. Энэ хууль нь өөрөө үйлчлэх хугацаа нь 1990-ээс 2000 оны хоорондох. 
Г.Уянга: - Би ингээд байгаа байхгүй юу. Зөвхөн Хүний хөгжлийн сангаас энэ мөнгийг нь төлүүлэх юм биш. Тэр бол эмзэг хэсэгтэй хамаатай асуудал болчихоод байгаа юм. Зүгээр бид нар бололцоо олгож болно. Нэг хэсэгт нь эмзэг бүлэгт нь тэр Хүний хөгжлийн сангаас нь тэр даатгалыг нь өгч болно. Яг даатгалаа төлье. Өөрийнхөө энэ ирээдүйн одоо энэ эрсдэлээ арилгая, ирээдүйд тэтгэвэрээ авъя гэсэн, 2000 оноос хойшхио нөхөх гэсэн үй олон бололцоотой хүмүүс жишээлбэл яг энэ хоёр дахь нөхцөлөөр бололцоог нь олгочихвол, нэгмөсөн олгочихвол яасан юм бэ гэж байгаа байхгүй юу. Жишээлбэл нөгөө 10 хувийг нь өөрөөр нь төлүүлье гээд. Тийм ээ. Өөрөө одоо энэ арван хэдэн жилийнхээ нийгмийн даатгалаа нөхөн төлөх нь байна шүү дээ. Өөрөө. Бололцоотой хүмүүс. Тэгвэл дахиад л нөгөө санд орох мөнгө маань нэмэгдэнэ. Бололцоотой хүмүүст нь ядаж бололцоог нь нээчихвэл яасан юм бэ гэдэг санал би гаргаад байна. Нэгмөсөн. Энэ их зарчмын зөрүүтэй юм байхгүй юм чинь. Нэг хууль оруулж байгаа дээр нэгмөсөн асуудлаа оруулчихвал. 
С.Эрдэнэ: - Наад хуулийг чинь боловсруулах гэж 2 жил гаруйн хугацаа зарцуулсан юм. Тэгэхээр байна шүү дээ хардаа, энэ байна шүү дээ ийм юм байгаа юм. 1990-ээс 1995, 1995-аас 2000 оны хоорондох энэ сая шахуу иргэний судалгаа, тооцоо хийх гэж бараг 2 гаруй ажилласан. Тэгэхээр одоо 2000-2012 оны хоорондох тооцоо, судалгаа гаргах бас хугацаа шаардлагатай. Тэгэхээр энийг хэрэв нэмж оруулна гэвэл энэ хууль маань хойшилно. 
Тэгэхээр би бол ингэж хараад байгаа юм л даа. Эхлээд энэ хуулиа гаргачихъя. Тэгээд эхний үе шат нь хэрэгжээд явж байг. Дараагийн хоёр дахь үе шат болгоод 2000-2012 оны хоорондохыг судалгааны ажлын хэсэг гаргачихъя. Тэгээд хэдэн хүн байна. Тийм ээ. Ямар хэмжээний одоо нөхөн төлбөр төлөхөөр байна. Эрх зүйн зохицуулалтыг нь яаж хийхээр байна. Тийм ээ. Энийгээ тусгай ажлын хэсэг гаргаад. Би бүр одоо амалчихъя. Яаман дээрээ Нийгмийн даатгалын ерөнхий газартайгаа хамтарч байгаад ажлын хэсэг гаргаад энэ дагуу ойрын хугацаанд би эргээд Байнгын хороонд мэдээлэл өгье. 
З.Баянсэлэнгэ: - Манай Нийгмийн даатгалын ерөнхий газрын дарга Ч.Алтанхуяг оролцож байгаа. Манай хуралдаан дээр. Тэгэхээр бас шинээр сонгогдсон гишүүд маань энэ талаар мэдээлэл бас дутуу байгаа учраас бас Ч.Алтанхуяг даргаасаа асуух зүйл байвал асуугаарай. 
Ц.Оюунгэрэл: - Энэ хуулийн хамрах хүрээг бид нар ерөөсөө нэмэгдүүлж болохгүй. Одоо бид нар энэ хуулийн хамрах хүрээг задлах юм бол цаана нь бодогдох тоог бол үнэндээ төсөөлж байна. Тийм учраас бид нар энийгээ маш хурдан батлуулъя гэсэн ийм саналтай байна. 
За тэгэхээр хоёр дахь шатны хуулийн төсөл яригдаж байгаа дээр ганц санал хэлэхэд энэ 1990 оноос 2000 онд чинь ажлын байр огт нэмэгдээгүй учраас энэ үед ажилд орох нөгөө насандаа хүрээд, 18 нас хүрсэн мөртлөө ажлыг ерөөсөө олж авч чадахгүй байсан хүмүүс бас байдаг. Тэр ерөөсөө энэ хуульд ороогүй байгаа. 
Яг одоо энэ хуулийнхаа философиор ярих юм бол дандаа татан буугдсан, ажилтай байж байгаад ажилгүй болсон хүмүүсийн тухайд насанд хүрсэн хүмүүст нэг 3-аас 10 жилийн ажилгүйдлийн яг үе байдаг. Тэгээд эд нарыг яах вэ орох арга байвал оруулчихвал бас зүгээр юм. Тийм ээ. Тэгэхдээ яг энэ хууль дээр оруулах боломжгүй..
С.Эрдэнэ: - Яг хуулиар бол жишээ нь ажилтай байж байгаад ажилгүй болсон иргэд ч юм уу, тийм нөхцөл заагаагүй шүү дээ. Наадах чинь зүгээр 1990-ээс 1995 оны хооронд ажил хөдөлмөр эрхлээгүй юу гэж байгаа юм. Эрхлээгүй. Тийм ээ. Буюу эрхлэх боломжгүй байсан гэж байгаа юм. Наадах чинь аягүй тодорхой заачихсан байгаа байхгүй юу. Орчихдог байхгүй юу. Тэгээд 1995-аас 2000 оны хооронд нийгмийн даатгалын шимтгэл төлөөгүй буюу төлөх боломжгүй байсан гэж. Наадах чинь нөгөө агуулга нь өөрөө тухайн үед одоо жишээ нь боломжгүй байсан иргэдийг л 100 хувь хамруулъя гэж байгаа байхгүй юу. 
Тэрнээс яг Ц.Оюунгэрэл гишүүний хэлж байгаагаар нөгөө ажилтай байж байгаад ажилгүй болсон ч юм уу. Тийм ээ. Эсвэл ажилтай байж байгаад шимтгэл төлөөгүй ч юм уу тийм ойлголт байхгүй. 
Хуулийн чинь яг үзэл баримтлал дээр байж байгаа л даа. 
З.Баянсэлэнгэ: - С.Эрдэнэ гишүүнээс нэг асуулт асууя. Тэтгэврийн сан гэж манайд тийм эрх зүйн зохицуулалт, орчин нь бүрдэх боломж байна уу? Энэ таны түрүүний хэлээд байгаа энэ байгалийн баялаг, Хүний хөгжлийн сангаас орж ирж байгаа мөнгийг юм уу, аль эсвэл хүмүүс сайн дураар тэтгэврийнхээ санд мөнгөө хийгээд тэрийгээ одоо аль хэрэгцээтэй үедээ өөрийнхөө үр хүүхдүүдэд. Хүмүүс тэтгэвэрээ авч чадалгүй өнгөрдөг шүү дээ. Гэтэл тэтгэврийн сан бий болсноор тэр санд орсон мөнгийг өөрийнх нь ар гэрийн хүмүүс авах боломж бүрдэх ийм нөхцөл бололцоо байгаа болов уу гэсэн ийм л. Та энийг судалж үзсэн үү? 
С.Эрдэнэ: - Тэгэхээр яах вэ энэ талаар бас ажиллаж байгаа, судалж байгаа юм бий. Жишээ нь түрүүчийн Их Хурал дээр Улсын Их Хурлын гишүүн З.Алтай бид хоёр энэ Тэтгэврийн даатгалыг өвлүүлэх хуулийн төслийг бас нэлээн судалж үзсэн. 
Тэгээд одоо манай Ч.Алтанхуяг дарга хэлэх байх. Тэтгэврийн сан маань өөрөө эв санааны зарчим дээр тулгуурлаж байдаг. Нэг үгээр хэлбэл одоо энэ сан өөрөө одоо жишээ нь хуримтлалаараа тэр тэтгэвэрээ авч байгаад ингээд тодорхой эрсдэлийн хугацаанд ингээд тухайн хүн бурхан боллоо гэхэд түүний тэр хуримтлалын санд үлдсэн мөнгө нь дараагийн тэтгэвэр авагчдад санхүүгийн эх үүсвэр болоод үлддэг. Ингээд нөгөө эв санааны тэр хуваарилалтын зарчимдаа ингээд хуваарилалтаараа зарцуулагдаад явдаг ийм л сан л даа. 
Нэрийн дансны хувьд бол жишээ нь одоо өвлүүлэх эсэх асуудлыг бол нэлээн сайн судалж байж шийдэхгүй өвлүүлэх тухай асуудал үүсээд ирэхээр одоо энэ тэтгэврийн даатгалын сангийн маань тогтвортой байдал одоо хангагдаж чадах уу, үгүй юу гэдэг нэлээн эрсдэл дагуулаад байгаа юм. Зүгээр тэтгэврийн сан бол, сан маань байж байгаа шүү дээ. Энд өнөөдөр одоо хуримтлалыг ямар арга замаар нэмэгдүүлэх боломж байна вэ гэдэг дээр бид нар ажиллах ёстой байгаа юм. 
Одоо бол зүгээр 5 төрлийн сангийн хөрөнгийг арилжааны банкинд байршуулж хүү олж байгаа юм. Засгийн газрын бонд худалдаж авч байгаа юм. Тэгээд өөр чиглэлээр бол ерөөсөө өгсөхгүй байгаа шүү дээ. Тэгэхээр энэ хөрөнгийг өсгөх, менежментийг ер нь нэлээн өргөн хүрээнд зөв хийхгүй бол энэ мөнгө маань үндсэндээ одоо өнөөдөр төрийн санд жишээ нь нэг хувийн ч хүүгүй. Төрийн сангийн дутагдсан эх үүсвэрийг нөхсөн нэг ийм нөхвөр маягтай ингээд байж байгаа байхгүй юу. Энийг бид нар бас цаашдаа нэлээн сайн судалж бодох ёстой юм аа. 
Тэгээд энэ дээр Ч.Алтанхуяг дарга бас нэмээд тодорхой хариулаад өгчих. Энэ тэтгэврийн сан, тэтгэврийн санг одоо өвлүүлж болох эсэх тухай. Ер нь тэтгэврийн сангийн хуримтлалын талаар чи тайлбарладаа. 
Ч.Алтанхуяг: - Гишүүдэд энэ өдрийн мэндийг хүргэе. Тэтгэврийн даатгалын сан маань яг өнөөдрийн байдлаар С.Эрдэнэ сайдын хэлснээр эв санааны нэгдлийн буюу хуваарилалтын зарчмаар явж байгаа. Шимтгэл төлж байгаа хүмүүсийн төлсөн шимтгэл нь одоогийн тэтгэвэр авч байгаа хүмүүсийн тэтгэвэр болж ингэж явж байгаа. Одоогийн байдлаар тэтгэвэл одоо хоёр шимтгэл төлөгч, нэг тэтгэвэр авагчийн тэтгэврийг хариуцсан байдалтайгаар ингэж одоо яг манай харьцаа бол хоёрыг харьцах нь нэг гэсэн ийм харьцаатай ингээд явж байгаа. 
Ер нь ирээдүйд бол тэтгэвэр авагчдын нас уртсаж, тэтгэвэр авагчдын хамрах хүрээ тэлснээр тэтгэврийн даатгалын сангийн болоод орлого нь зарлагаа нөхөж чадахгүй байх асуудал үүснэ. Үүнийг зохицуулахын тулд одоо бусад улс орнуудын туршлагыг авсны үндсэн дээр ирээдүйн тэтгэврийн нөөц сан буюу ирээдүйд үүсч байгаа тэтгэврийн сангийн тэр алдагдлыг одооноос хаасан, тэрэнд зориулагдсан сан бий болгох, тэрхүү тэр сангаа одоогийн энэ уул уурхайн орлого юм уу, эсвэл эдийн засгийн өсөлтөөс орж ирж байгаа энэ хөрөнгөнөөс бүрдүүлээд ирээдүйд үүсч байгаа тэр зардлаа нөхнө гэсэн ийм чиглэлээр бид нар Ирээдүйн тэтгэврийн нөөц сангийн тухай гэсэн энэ хуулийн төслийг хийгээд судлаад ингээд явж байгаа. 
Тэтгэврийг өвлүүлэх тухай асуудал нь өөрөө тэтгэврийнхээ даатгалынхаа тогтолцоотойгоо уялдаж байдаг. Хуримтлалын буюу миний төлсөн шимтгэл миний дансанд орж байдаг. Тэр өөрөө одоо эдийн засгийн хөрөнгө оруулалтаар өсч байдаг энэ тохиолдолд, өөрөөр хэлбэл тэр төлсөн мөнгө бөгөөд ирээдүйд хэрвээ тэр мөнгөө авах эрх надад үүсэхгүй тохиолдолд өвлүүлж, ирээдүйн өөрийнхөө одоо хууль ёсны хүмүүст өвлүүлэх эрх үүсдэг ийм тогтолцоо. Манай Монголд одоогийн явж байгаа хуваарилалтын энэ тогтолцооны хувьд өөрөөр хэлбэл миний төлсөн шимтгэл, одоогийн тэтгэвэр авагчийн тэтгэвэр болно. Одоогийн тэтгэвэр авагч нар өмнө нь ажил хөдөлмөр хийж байхдаа ирээдүйн тэр хүмүүс миний тэтгэврийг хариуцна шүү гэсэн эв санааны нэгдлийн зарчмаар одоо эд нар ингэж явсан учраас, хэрвээ бид нар нөлөөлөх тухай асуудал ярих юм бол одоогийн тэтгэвэр авагч нарын тэтгэврийг хэн хариуцах вэ, тэр шилжилтийн зардал хаанаас гарах вэ, өнөөдрийг хүртэл ажиллаж шимтгэл төлсөн байгаа, ажиллаж байгаа тэр хүмүүсийн цуглуулсан тэр мөнгийг хаанаас хэрхэн санхүүжүүлэх вэ гээд ийм томоохон зардлууд гарах учраас энийг шийдсэн тохиолдолд бид нар хуримтлалын тогтолцоо руу шилжинэ. Тэр тохиолдолд бид нар өвлүүлэх тухай асуудлыг ярих эрх нээгдэнэ. Боломжтой болно. 
Яг одоогийн манай эв санааны нэгдлийн тогтолцооны хувьд бол тэжээгчээ алдсаны тэтгэвэр хэлбэрээр одоо энэ бол тухайн тэр шимтгэл төлсөн тэтгэвэр авагч өөрөө тэтгэвэр авах эрх нь үүсээгүй бол тэр хүний үр хүүхдүүдэд очно гэсэн ийм л хуулийн үйлчлэлтэй ингэж явж байгаа. 

З.Баянсэлэнгэ: - Ерөнхийдөө зарчмын зөрүүтэй санал байхгүй учраас. Тэгэхээр энэ Ажилласан жил, тэтгэврийн даатгалын шимтгэлийг нөхөн тооцох тухай хуулийн төслийг нэгдсэн чуулганаар оруулъя гэсэн саналтай гишүүд гараа өргөнө үү. Анхны хэлэлцүүлгээр. Редакцийн засвартайгаар орлоо. 

8-аас 8. 

Гишүүдийн олонхи дэмжсэн тул нэгдсэн чуулганаар оруулъя гэж байна. 

Илтгэх гишүүн. За С.Одонтуяа гишүүнийг илтгэх гишүүнээр томилъё. 

Гурав. Дэд хорооны даргыг сонгох тухай


За дэд хороо. Сүүлийн хэлэлцэх асуудал Дэд хорооны даргыг сонгох тухай байгаа. Тэгэхээр Улсын Их Хурал дахь МАХН-МҮАН-ын “Шударга ёс” эвслээс Улсын Их Хурлын гишүүн Г.Уянгыг Мянганы хөгжлийн зорилтууд болон ядуурлыг бууруулах асуудлын дэд хорооны даргаар томилуулах саналыг оруулж байгаа. За С.Эрдэнэ гишүүн.

С.Эрдэнэ: - Энэ дэд хороо бол их чухал дэд хороо л доо. Мянганы хөгжлийн сорилын сан, энэ Мянганы хөгжилтэй холбоотой, одоо төрөөс болоод бусад бүх шатанд явуулж байгаа ажиллагаатай холбоотой асуудлыг Их Хурал дээр, тэр дотроо энэ Байнгын хороон дээр одоо гол энэ асуудлыг хариуцсан дэд хороо байгаа юм. 
Би бол энэ дээр нэгдүгээрт эмэгтэй хүн дэвшиж байгаад бас баяртай байна. Яагаад гэвэл энэ тал дээр бас эмэгтэйчүүд маань илүү ажиллах байх аа гэж ингэж бодож байгаа. Нөгөө талаасаа би бол энийг бүрэн хийж чадна гэж ингэж бодож байна. Тийм учраас энд одоо ер нь шууд санал хураалтандаа орчихвол яасан юм бэ гэсэн горимын саналыг давхар хэлж байна. 
З.Баянсэлэнгэ: - За асуулт асууж, үг хэлэх гишүүд байхгүй тул Мянганы хөгжлийн зорилтууд болон Ядуурлыг бууруулах дэд хорооны даргаар Г.Уянга гишүүнийг сонгох саналыг дэмжье гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү. 
9-өөс 9. 100 хувийн саналаар дэмжигдлээ. 

Мянганы хөгжлийн зорилтууд болон ядуурлыг бууруулах асуудлын дэд хорооны даргыг сонгох тухай Байнгын хорооны тогтоолыг баталъя. Дэмжиж байгаа гишүүд гараа өргөнө үү. 
9-өөс 9. 

Г.Уянга: - Манай бүлэг дээр чинь нөгөө бүгдээрээ дарга болчихоод, дарга биш хүн аягүй үнэтэй. Би чинь одоо үнэд ороод..
З.Баянсэлэнгэ: - Дэд хорооны даргаар сонгогдсон Улсын Их Хурлын гишүүн Гантөмөрийн Уянгад ажлын амжилт хүсье. 
Байнгын хорооны хуралдаанаар хэлэлцэх дууссан тул энэ өдрийн хуралдаан хаасныг мэдэгдье. Гишүүддээ баярлалаа. 
Хуралдаан 13 цаг 00 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

